
TürkmenisTanyñ döwleT TuGrasy

TürkmenisTanyñ döwleT BaýdaGy



TÜRKMENISTANYÑ  
DÖWLET SENASY

Janym gurban saña, erkana ýurdum,
Mert pederleñ ruhy bardyr köñülde.
Bitarap, garaşsyz topragyñ nurdur,
Baýdagyñ belentdir dünýäñ öñünde.

Gaýtalama: 
Halkyñ guran Baky beýik binasy,
Berkarar döwletim, jigerim-janym.
Başlaryñ täji sen, diller senasy,
Dünýä dursun, sen dur, Türkmenistanym!

Gardaşdyr tireler, amandyr iller,
Owal-ahyr birdir biziñ ganymyz.
Harasatlar almaz, syndyrmaz siller,
Nesiller döş gerip gorar şanymyz.

Gaýtalama:
Halkyñ guran Baky beýik binasy,
Berkarar döwletim, jigerim-janym.
Başlaryñ täji sen, diller senasy,
Dünýä dursun, sen dur, Türkmenistanym!







Jüründikli keramik gaplar («çäýnekler»).  
Keramika, X-XII asyrlar

Käseler. Keramika, gadymy döwür



W. Amansähedow. 
natýurmort



Türkmeniň 
IlKI hezzetI



Gadym-gadym zamanlary aşan adamzat jemgyýeti 
ynsanyň gadyr-gymmatyny belende galdyrmagyň 

arzuwynda köp-köp paýhas, ylym, syýasat, dörediji-
lik ulgamlaryny kemala getirdi. Häzirki günde eziz 
Wata nymyzda ýaýbaňlanýan ynsanperwer döwlet syýa-
saty  myzyň dünýäniň ähli halklary babatynda deň äh-
mi ýet li digini bellemelidiris. Garaşsyz, hemişelik Bi ta-
rap Watanymyzda dost-doganlyk syýasatymyzy has-da 
rowaçlandyrmak maksadymyza biz mydama wepa-
lydyrys. 2016-njy ýylyň «Mirasa sarpa goýmak, Watany 
özgertmek ýyly» diýlip yglan edilmegi halkymyzyň aň-
-paýhasynda, döredijiliginde, milli gymmatlyklarynda 
öz beýanyny tapan ynsanperwerlik ýörelgeleriniň äh-
miýetini has-da aýdyňlaşdyrdy. Biziň halkymyz myhma-
na gadyr goýmagy başarýan halk. Şonuň netijesinde 
hem myhmançylyk däp-dessurlarynyň giden bir ulgamy 
asyrlaryň dowamynda kemala gelipdir.

R. Umarow. 
Natýurmortdan bölek

Suw gaýnatmak we çaý taýýarlamak üçin ulanylan gap.
metal, XiX asyr – XX asyryň başy



Küýze – suw gaby. Metal, XIX asyr



«Myhman aşa däl-de, güler ýüze myhmandyr», «Bug-
daý nanyň bolmasa, bugdaý sözüň ýokmudy?» ýaly bir-
näçe çuňňur manyly pikirler sahawatlylygyň, ýagşy sözlü-
ligiň, sypaýylygyň, myhmana örän uly hormatyň türkmen 
paýhasynda nähili orun eýeleýändigini aýan edýär. Türk-
men däp-dessurlarynyň ynsanperwerlikden gelip çykýan 
şeýle ýörelgeleri durmuşyň ähli pursatlarynda biziň 
göwünlerimize hoşluk berýär. Türkmençilikde myhma-
na söwüş bilen uly hezzet-hormat edilýär. Munuň myh-
mana hormat mynasybeti örän uludyr. Bu ýerde esasy 
ýagdaý diňe bir güler ýüzlülik däl, eýsem yhlasly taýýar-
lan tagamyň bilenem myhmanyň göwnüne ýetmekdir. 
Göwnüň bolsa gülden näzikdigi, käte daşdan hem berk 
bolup döwlüp bil ýänligi mälim zat. Myhmanyň göwni 
üçin uzakly gün ojakdaky taňka gaýnap durýar. Onuň 
öňüne gelen  çäýnekdäki çaý birnäçe ýola täzelenýär. 
Türkmende myhmanyň ilki hezzeti çaý. Aňyrdan gelen 
myhmanyň törde aýratyn orny bar. Onuň oturjak ýeri-
ne  öýdäki öňki düşegiň üstünden ýene ýörite haly ýa-
da körpeçe düşelýär. Soňundanam saçak ýazylyp, myh-

Ç. Ýazmyradow.
Natýurmortdan bölek

M. Akmämmedow. 
Dessan



A. Akyýew. 
natýurmort



manyň öňüne ilki çaý goýulýar. Meniň bu barada aýratyn 
belleýän ligim ata-babalarymyzyň ýur dumyzyň tebigy howa 
şertlerinde çaýyň göwne iň makul içgi bolanlygy üçindir, 
şeýle-de çaý içmegiň türkmençilige içgin ornaşmagynyň 
hal kymyzyň hulk-häsiýet bite wü liginde hem aýdyň duýul-
ýanlygyndandyr. «Çaýlaşmak» düşünjesi halkymyzda bi-
rek-birege düşünişmegi, mä hirli gatnaşygy aňladýar. 
Şo ňa görä hem çaý içmek arkaýyn oturyp düşünişmek 
müm kinçiliginden habar berýär. Çaý içmegi ata-babalary-
myz nepesiňi durlamak hasap edipdirler. Çaý içilende 
adamyň şähdiniň açylyp, onuň onki süňňüniň ynjalyk 
tap ýandygyna ynanypdyrlar. Sähel ynjalyksyzlygy çaý içip 
ýeňip bolýandygyna bil baglapdyrlar.  Çaý hakyndaky  täsin 
pikirlere, türkmen halk döredijiliginde, edebiýatda ýygy-
ýygydan gabat gelýärin. 

Türkmeniň belli şahyry Kerim Gurbannepesowyň 
goşgusyna halkymyzyň «saý rak bilbil» diýip at beren bag-
şysy Sahy Jepbaryň aýdýan «Gök çaý» diýen aýdy myny 
diňlemedigiňiz ýokdur. 

Türkmeniň ilki hezzeti, 
Duz datmankaň geler gök çaý.Duz datmankaň geler gök çaý.

N. Eýeberenow. 
Natýurmortdan bölek

A. Ataballyýew.  
Natýurmort

2*



Tüňçe – suw gaýnatmak we çaý taýýarlamak üçin ulanylan gap. 
Orta asyrlar



 Türkmen däp-dessurlarynda giňden ornaşan  şeýle 
ýörelgeleriň esaslydygyny seljermek bolsa çaý başynda 
keýpiçaglyk berýär. Şonuň bilen baglylykda toplanan 
maglumatlar hem wagt geçdigiçe galňap barýar. 

Çaý içmek Gündogar ýurtlarynda, şol sanda Türk-
menistanda hem sungat derejesine ýetirilipdir. Beýik 
Ýüpek ýolunyň hem iň ýygy gatnadylýan harytlarynyň 
biriniň çaý bolandygyna örän uly ynamym bar. Ýöne 
bu pikir çaýyň watany baradaky meseläni orta atýar.  
Haýsydyr bir önüm bir ýurtda döredilýär, beýleki ýurt-
lara hem ýetirilýär.   Umuman, ownuk zatlar bolmaýar. 
Her bir zatdan, düşünjeden many almagy başarmakda 
iş bar. 

Şeýle maksat bilen türkmeniň ilki hezzetiniň asyl ma-
nysy hakdaky oý-pikirlerimi aýry-aýrylykda jemleýärin. 

A. işangulyýew. 
Natýurmortdan bölek

R. Umarow. 
natýurmort



GöRen- 
-eşidenlerimden



Medeni miras – ebedi miras



Sergin howada ojar odunyň başynda oturyp çaýlamak 
meniň iň eý görýän edähetim. Oduň ysy, meýdanyň 

terligi şeýle bir şähdiňi açýar, şol pursat gursagyňy 
joşgunly pikirler eýeleýär. Çaýyň ýerini tutjak içgini ta-
paýmak kyn. Çaý başynyň söhbetleri hem ýürege ýakyn,  
süýji söhbetler. Ýyly mähir gatylan ýaly bu içgi nepesiňi 
durlaýar. Il üçin döwletli geňeşde maksadalaýyk kara-
ra gelinmegine hem käte çaý başynda halys ýürekden 
aýdylan oý-pikirler sebäp bolýar. Dünýäniň köp ýurtlaryn-
da hem myhmana çaý hödür etmek däbi ýörgünlidir. 
Biziň üçin çaý hoştaplyk hezzeti, halkymyzyň ata-baba-
dan bäri gelýän däp-dessurlarynda, edähetlerinde, yrym- 
-ynançlarynda özboluşly orun eýeleýär. «Myhman iýip- 
-içeninden däl-de, gören-eşidenlerinden» habar ber ýär. 
Zeminiň dürli künçlerindäki täsinlikler şol ýerde ke-
mala gelen tebigy-ruhy esasy seljermek üçin düşünjäňi 
baýlaşdyrýar. 

A. Ataballyýew. 
Natýurmortdan bölek

Ýaponlardyr hytaýlylaryň çemçä derek diňe iki sany 
kindiwanja taýajyk bilen hezil edip nahar iýşini, özbek 
garyndaşlarymyzyň  käsäniň düýbüni çalaja ýapyp duran 
çaý guýup, hödür edişlerini, gazak dostlarymyzyň süýt-
li gara çaýy ussatlyk derejesine ýetirip demleýişlerini, 
Hindistana, Pakistana baranyňda hemmesine diýen 
ýaly ajy burç atylan naharlaryň gapdaly bilen hoşboý 
ysly otlardan demlenen içgini hödür edişlerini görüp, 
şol halklaryň milli däp-edähetlerine  hormat  goýýarsyň.

Türkmenistanyň jöwzaly yssysynda howurly Gara-
gum çölünde  suw içeniň bilen teşneligiň ganmaýar. 
Ojar oduna  tüňçede gaýnadylan çaý bolsa argyn janyňa 
aram bolýar.  

Eger-de alty ýa-da sekiz ganat ak öýüň serpigini çala-
ja açyp, durluklaryny ýokarrak serpip, öňüňe ajy dem-
lenen hum çäýnegi alsaň-a, janyň has-da gönenýär. 

Çaý içip burçak-burçak derlemek sagdynlygyň ala-
matydyr, göwnüň açylýandygynyň  mysalydyr.

Çaý hakynda halk döredijiliginiň has irki çeşmeleri-
-de maglumatlara baýdyr. Halkymyz dürli döwürler-
de çaý barada goşgularydyr aýdymlary döredipdir.   de çaý barada goşgularydyr aýdymlary döredipdir.   

B. Amansähedow. 
Natýurmortdan bölek

ö. Akmuhammedow.
Küýzeli natýurmort



G. Ataýewa. 
Üzümli natýurmort



Ý. Kerimow.
Çeşme



Jüründikli keramik gap («çäýnek»)  
Keramika, X-XII asyrlar



Obamyzyň ýaşulularyndan ir mahallarda üýşmeleňleriň 
birinde çaý hakyndaky eşiden gürrüňlerim häzirem 
ýadyma düşýär.

Kesearkajyň obalarynyň birinde ömür gydyrda-
nyp, bir ýerde durmaýan galjaň adam ýaşanmyşyn. Ol 
ýa bugdaýyň başynda, ýa-da demir ýençgiläp, ussaçy-
lyga gümra bolup oturanmyşyn. Iliň gözüne, ol asyl 
birjigem aýagyny epip oturýan, ine-gana çaý-çörek 
iýýän adamam däl diýýär. Onuň dynç alyp oturanyna 
duşaýmak  kyn bolany üçin, «Töre jynly» diýlip, ady 
hem lakamy bilen bile tutulypdyr. Şol hem aryp öýü-
ne geleninden soň, derhal öňüne getirilen çäýnegiň 
çaýyny agdaryp, soňam üstüni emaý bilen basyryp, 
içini gepledýärmiş: «Hä-ý, şu wagt atym boşanaýsady, 
şony tutup, daňyp gelýänçäm, çaý ganymat demini 
alardy, ýogsam, tüýdüge dönen bokurdak takat edip 
oturmaga salym berenok».

Başga bir degişme kysmy rowaýatda bolsa şeýle 
gürrüň berilýär:

... Belli çaýçy bolupdyr. Şol jelegaýlara düşen myh-
man-meduwan şol kesbine kämil kişiniň çaýhanasy-

M. Baltaýew. 
Natýurmortdan bölek

na baryp, çäýnegi öňüne alsa, gül-gül açylyberýän 
eken. Dünýä dowamatly, ömür bolsa sanalgy. Ine, bir 
gün şol adamyň hem başy ýassyga ýetipdir. Demini sa-
nap ýatanyň ýeten ussatlygynyň syry hemmeleri gyzyk-
landyrypdyr.  Ylaýta-da, «Ata kesbi–ogla halal» etmekçi 
bolýan perzentleri kakalarynyň agzyndan gaçjak öwüdi- 
-pendi kakyp aljak bolşup, gulaga öwrülip oturanlar. 
Şonda ata iň körpe oglunyň gulagyna pyşyrdan: «Çaýyny 
köpräk at, çaýyny!»

R. Umarow. 
Natýurmortdan bölek

Köne aýtgylara gulak goýsaň, «Çaý bir gaýtarylanda 
– laý, iki gaýtarylanda – çaý, üç gaýtarylanda – maý (ýag), 
dört gaýtarylanda göwnejaý» diýlip aýdylsa-da, adaty 
wagtlarda çaýy aglaba üç gezek gaýtarmak, ýas ýerinde 
bolsa asla gaýtarman käsä guýmak däbi ýörgünlidir. 

Türkmen edebiýatynyň görnükli wekilleriniň aja-
ýyp eserleri çaý başynda döredilen eserlerdir diýip pikir 
edýärin. Sebäbi akyl zähmeti bilen yzygiderli meşgul-
lanylan halatynda çaý içmek bedene kuwwat, seriňe 
tämizlik berýär. 

A. Ataballyýew. 
Natýurmortdan bölek

n. hojagulyýew. 
Gülli natýurmort



ASlYň Seniň 
NIREDENDIR?!

3*



G. Rozygulowa. 
Güýz natýurmorty



Bu sowal meşhur aýdymlaryň birinde aýdylýan 
bi ze tanyş sowal. Çaý içgisine adamyň imrigip 

baş lan döwründen, ol hakdaky dürli sowallar hem 
derňel mäge başlanyldy. Çaýyň hasyly bilen bagly oba 
hojalyk, bu içginiň ynsan saglygyna peýdasy babat-
da luk mançylyk ylmynda giň gözlegler ýaýbaňlandy. 
Bu ösüm ligiň döreýiş taryhyny, görnüşlerini, tebigy- 
-geogra fiýa şertlerine laýyklykdaky aýratynlyklaryny, ýo-
kumlylygyny, tehnologik taýdan işlenilişini, daşalanda, 
gaplananda ýüze çykýan aýratynlyklary öwrenmek    göw -
nüňi çaglaýan çaý hakyndaky maglumatlary has-da baý-
laşdyrýar.  Şeýlelikde, ýakymly ysly, janyňa tenekar  çaý 
köp halklaryň milli medeniýetiniň hem bir bölegine 
öwrüldi. Her yklymda,  Zeminiň aýry-aýry künçlerinde 
çaýa, onuň görnüşlerine, ulanylyşyna, demlenilişine, 
içilişine laýyk özboluşly çemeleşiş, has anygy, milli däp-
-dessurlaryň ulgamy kemala geldi.-dessurlaryň ulgamy kemala geldi.

B. Berkeliýew. 
Natýurmortdan bölek

Olary milli-medeni nukdaýnazardan kesgitlemek 
esasynda ýüze çykarylan aýratynlyklar ynsanyň baý ruhy 
tebigatyna düşünmäge maňa giň mümkinçilik berýär. 
Islendik ýagdaýda ylym öz netijelerini synag etmek, 
barlamak, tejribe esasynda mälim edýär. 

Islendik ylmy maglumaty duýgularyň, aňyň we lo-
gikanyň, filosofiýanyň hökmürowanlygynda saýpal la-
magyň bolsa nähili möhümdigini düşündirmek hök-
man hem däldir. Şoňa görä aýdyň maglumatlaryň öz 
döredijilik gurbuňda işlenilmegi ynsanyň tebigatyna 
mahsus ýagdaýdyr. Maglumatlaryň bolsa häzirki ýyg-
jamlygyny diňe «maglumatlar asyry» diýlen kesgitleme 
aýan edip bilýär. 

Türkmen dünýäsine «çaý» düşünjesi şeýle bir orna-
şypdyr, ol çaý-çörek, iýip-içgi söz düzümlerinde tirkeş-
dirilip, häli-şindi ulanylýar. Çaýyň watany alysda hem 
bolsa, çaýyň muşdaklary biziň güneşli ilimizde örän 
kän. Häsiýet aňlatmak babatynda hem «Onuň iň agyr 
içgisi çaýdyr», «Çaýyny ýetirseň bolanydyr» diýlip aýdyl-
ýan kesgitlemeler bu içginiň jana hoştaplygyndan 

M. Çaryýew. 
Natýurmortdan bölek

Köneden galan nusgalar

Hezreti magtymguly Pyragynyň  
uýasy zübeýda sowgat beren çäýnegi



A. Rozyýew. 
Milli gaplar



ö. Akmuhammedow. 
Ak keçeli natýurmort



M. Babaýew 
«Guýuda»

B. Amansähedow. 
Tüýdügiň owazy



dörändir. Çaýyň adama  haçan, nähili ýagdaýlarda has 
gowy täsir edýänligi asyrlarboýy öwrenilipdir. 

Esasy işimden elim sypynan wagty, şeýle pursatlaryň 
bolsa örän seýrek gabat gelýändigini hem belleme-
lidirin, şu meseleler bilen gyzyklanyp, men gaty kän 
kitaplaryň gatyny dördüm, baran ýurtlarymda, çaý, 
onuň görnüşleri, ulanylyş aýratynlyklary hakda köp zat-
lary bilmäge çalyşdym. Çaýyň adam bedenine edýän 
täsiri, haçan, nähiliräk, nirede içilende, haýsy suw gaý-
nadylanda, nähili gaýnadylanda, neneňsi demlenende 
amatly bolýandygy, bedene peýdasy hakda edilen ylmy 
seljermeleriň, geçirilen tejribeleriň hem agramly böle-
gi maňa tanyş. Ýöne bular barada näçe köp bildigimçe, 
mende her bir halkyň milli aýratynlyklaryna laýyklykda, 
onlarça asyrlaryň dowamynda çaý bilen baglanyşykly 
döreden, ýyllaryň geçmegi bilen sünnäläp kämilleşdiren 
däpleridir dessurlaryny içgin öwrenmek, olary nesil ter-
biýesi üçin peýdalanmak zerur diýen ynam döredi.

Okyjylarymyň köpüsi: «Çaý» sözi nireden gelip çykdy-
ka? Ol nähili manyny aňladýarka?» diýen ýaly sowallaryň 

Ö. Mämmetnurow. 
Natýurmortdan bölek

jogabyny eýýäm bilýändirler. Sebäbi olar barada ylmy 
çeşmelerde näçe diýseň maglumat bar. Ýöne «Aý, näme, 
çaý diýeniň gysymyňa alyp, çäýnege atyp goýbermeli zat 
ýa-da käsä guýlan gyzgynjak içgidir-dä» diýip, şol sowallar 
bilen gyzyklanman ýörenlerem bardyr.

Ylmy maglumatlar çaý diýlip atlandyrylan ösümligiň 
asyl watany Hytaý, ýagny gadymyýetde türkmenleriň 
atlandyryşyna görä, Çyn-Maçyn diýip subut edýär. Çap-
raz gelýän pikirleriň bardygyna seretmezden, bu eýýäm 
Ýer ýüzünde gutarnykly kabul edilen hakykatdyr diýip 
hasap edýärin. 

Ata-babalarymyzyň gadymy dessanlarda:
– Çyn-Maçyn ýurduna giden, hatarly kerweniň gel-

di – diýip, waspyny ýetiren ýurdunda – Hytaý Halk Res-
publikasynda ençeme gezek bolmak maňa hem miýes-
ser etdi. Şonda men her gezek, ata watany diýlip hasap 
edilýän ýurdunda çaýyň taryhy, görnüşleri, senagat 
taýdan işlenilişi, bu pudakda durmuşa ornaşdyrylýan 
täze tehnologiýalar, çaý bilen bagly däp-dessurlar, 
olaryň döreýiş aýratynlyklary bilen içgin gyzyklanyp, köp 
ýyllaryň dowamynda, örän kän maglumatlary topladym.

Küýze – suw saklamak üçin gap.  
Keramika, X–XII asyrlar





M. Babaýew. 
Ýüpek ýoly



M. Baltaýew. 
Milli desserhan



Hytaýda çaýyň ösdürilip ýetişdirilýän ýerine, hili-
ne, görnüşine-sortuna laýyklykda, ony onlarça däl, eý-
sem, ýüzlerçe dürli atlandyrýarlar. Ine, olaryň käbiri: 
«şuýsen», «ýunnan», «şaosun», «ulun», «lunszi», «tun ça»,  
«baýça», «çenlýança», «çiça», «toça», «huaça»... Geň gal- 
ma ly, bu aňlatmalaryň hemmesinde diýen ýaly «ça» go-
şundysy gabat gelýär. Onuň «ter ýaprajyk» diýen ma ny ny 
aňladýandygyny düşündirýärler. Hytaýlylar ga dym-
lardan bäri, ösümlikden ýaňyja ýolnan ýaprajyklary 
«ça»diýip, senagat taýdan işlenip taýýar edilen gury 
gara çaýy bolsa «u-ça», ondan demlenen içgini hem 
«ça-a» diýip  atlandyrypdyrlar. Hytaýyň ieroglif hatynda 
çaýyň ýazylyşy birmeňzeş. Tassyklanyşyna görä, V asyrda 
«çaý» sözi dörände, ony aňlatmak üçin tapylan ieroglif 
iň gadymy ieroglifleriň biri hökmünde bellidir.

Hytaýda bolan saparlarymda maňa çaýyň taryhy 
hakda  juda täsin gürrüňleri eşitmek, gadymy ýazgylary 
görmek, Pekiniň ortarasynda ýerleşýän, çaý bilen bagly 
gadymy hytaý däp-dessurlaryny görkezýän merkezde 
bolup görmek miýesser etdi. (Ýeri gelende, türkmen 

telekeçilerine-de şol merkezden öwrenere zat kändi-
gini bellemek isleýärin).  Ynsan kowmy içeniňde jana 
şypa berýän,  ýadawlygyňy aýyrýan bu  içgi bilen gaty 
gadymlardan bäri tanyş. Hytaýyň ýazuw çeşmelerinde 
bolsa  biziň eýýamymyzdan  2700 ýyl ozal hem çaý hak-
da ýatlanylýar. Onuň döreýiş taryhy hakda rowaýat-
lardyr aýdymlar, aýtgylar diýseň kän. Şolaryň birinde 
şeýle diýilýär:

... Baryp-ha gadym-gadym döwürlerde  her gün ir-
den örä çykýan  çopanlar  bir goýun bilen bir geçiniň 
sürüden aýrylyp, hol gapdaldaky bir agajyň ýapraklaryny 
iýýänini görýärler. Täsin ýerem, şondan soň ýaňky iki-
si dikgirdäp, bökjekläp, keýpihon halda öňdäki dag 
gerşine dyrmaşyp gidiberýärmiş. Bu ahwalatyň syryny 
bilmekçi bolan  synçy çopanlar ýaňky agajyň ýaprak-
laryndan ýygýarlar-da, ilki guradyp, soň hem gaýnag 
suwa atýarlar. Ine, görseler, hoşboý ysly, ajap tagamly,  
süňňüňi ýeňlediji  bir içgi. Şeýdip, şol ylahy ösümlik-
den dörän içgini «çaý» diýip atlandyrypdyrlar.

Başga bir hytaý aýtgysynda bolsa «Çaý ruhuňy gö-
terýär, ýüregiňe giňlik berýär, ýadawlygyňy aýyrýar, 

seriňi durlaýar, ýaltalygyňy aýyrýar, süňňüňi ýeňledýär, 
duýgurlygyňy ýiteldýär... Şu içgini içmekden alnan lez-
zet bilen ukynyň hözirini görýärsiň, şol duýgyny bilmek 
mümkin, ýöne beýan etmek mümkin däl. Howlukman 
iç, şonda sen bedeniňe güýç-kuwwat ýygnanýan dygyny 
duýarsyň, özüňi basmarlaýan ýaramaz pikirleriň sen-
den daşlaşýandygyny magat bilersiň» diýilýär.

Beýleki bir ýadymda galan rowaýaty hem siziň bilen 
paýlaşasym gelýär. Onda örän gadymy döwrüň wakasy 
gürrüň berilýär.

Biziň eýýamymyzdan öňki 2737 – 2697-nji ýyllarda 
Çyn-Maçynda hökümdarlyk eden Şen Nun tebigata, 
diýseň, hamrak adam bolupdyr. Onsoň ol wagtynyň 
köpüsini gezelenç etmek, ýörişleri mahalynda duşan 
öt-çöplerini ýygnamak, öwrenmek bilen geçirer eken. 
Bir gezegem, seýran edip ýörkä, öň barmadyk çemen-
zarlygynda heniz duşmadyk bir  toplum daragtyny 
görýär-de, şolaryň ýanynda  dynç almakçy bolýar. Ot 
ýakýar, onuň howruna tüňçede oda goýlan suw hem 
gaýnap ugraýar. Birdenem duýdansyz öwsen şemala 
ösümligiň şabrap duran ýapraklarynyň birnäçesi  tänip 

gaýdýar-da, gelibem ýaňky gapdaky gaýnap ugran suwa 
gaçýar. Hökümdar öň diňe  arassa gaýnag suw içmäge 
endik eden hem bolsa, wagtyny tygşytlamak üçin, gap-
daky ýaprak gaçan şol suwdan içmäge meýillenýär. 
Heniz agzyna degmedik tagamly suwdan teşneligini 
gandyran,  özem göwresi gamak ýaly ýeňlän hökümdar 
ýola  düşýär. Ol barmaly menziline pyýadalap, öz çen 
eden wagtyndan has öň ýetendigine haýran galýar. Bu 
syryň hälki ýapraklardadygyny bilibem, çaýy ösdürip 
ýetişdirmegi hem-de içmegi köpçülikleýin ýola goýýar.

Rowaýatlaryň aňyrsynda hakykatyň bardygy baradaky 
aýdylanlar bilen ylalaşmazlyk kyn. Muny taryhy maglu-
matlar hem kemsiz tassyklaýar. Çaý babatda-da şeýleräk 
bolup çykdy. Onuň asyl mekanyny kesgitlemäge esas bo-
lup biljek delilleri agtaryp, alymlar örän köp «çaý sowat-
maly» boldular. Onuň dünýä ýüzüne ýaýraýşy hem täsin. 
Maglumatlara görä, ilkinji gezek Karl Linneýiň haýyşy 
boýunça 1763-nji ýylda şwed kapitany Eksberg Hytaýdan 
ösüp oturan çaý agajyny Ýewropa getiripdir.

Çaý barada ilkinji ylmy iş Lu Ýuý tarapyndan ýazy-
lypdyr diýlen taryhy maglumat hem  bar. 

S. Beglýarow. 

Tüňçe – suw gaýnatmak we çaý taýýarlamak üçin ulanylan gap.  
Orta asyrlar



Goňruň aristokratlarynyň arasynda kümüş 
badalar giňden ýaýrapdyr. B.e. öňki iii 
müňýyllygyň ahyry – ii müňýyllygyň ortasy



Şondan soňra çaý meşhur «çaý dessurynyň» oýlanyp 
tapylan ýurdy bolan Ýaponiýa ýaýrapdyr. Ine, şondan bäri 
hem ol ýaponlaryň medeniýetiniň aýratyn bölegine öwrü-
lipdir. Bu dessur örän täsindir we onda ownuk zatlara 
çenli oýlanyşylypdyr: çaý içilýän ýöriteleşdirilen otaglaryň 
aýratyn gurluşy we bezegi, myhman çagyrmak we kabul 
etmek däbi bolupdyr. Munuň üçin bolsa ýörite gap-gaç, 
hatda kesgitli ululykdaky agaç kömri ulanylypdyr. Elbet-
de, çaý dessurynyň gyşarnyksyz tertibi bolup, onuň belli 
bir manyny özünde saklaýandygy düşnüklidir. 

Ýer ýüzünde çaý içmekde birinji orun Beýik Brita-
niýa degişli diýlip hasap edilýär, bu ýurtda ýylda ilatyň 
jan başyna 4 kilogram çaý düşýär. Angliýada gara çaýy, 
köplenç, gant, süýt ýa-da çig gaýmak bilen içýärler, 
üstesine-de, käsä ilki süýt, soňra çaý guýulýar (eger-de 
hyzmatçy bu tertibi bozaýsa, işini-de ýitirip biler). Çaýy 
gelip çykyşy boýunça Beýik Britaniýadan bolan awstra-
liýalylar we kanadalylar hem köp içýärler.

Ýewropanyň başdan aýak hemme ýerinde diýen ýaly 
gara çaý içýärler. Hytaýlylar, ýaponlar, araplar we Orta 
Aziýa halklarynyň aglaba bölegi bolsa gök çaýy halaýarlar.

Y. Gylyjow. 

Gara çaý-da, gök çaý-da şol bir ösümlikden alynýar, 
olar diňe işleniş usuly boýunça tapawutlanýarlar. Gök 
çaý, öňem belleýşimiz ýaly,  gara çaý ýaly gowrulmaýar 
we fermentirlenmeýär, diňe gowy buglanýar, netijede 
ol özünde tebigy reňkini we asyl tagamyny saklaýar.

Hytaýyň islendik künjeginde sizi ýörite taýýarlanan 
gök çaý bilen garşy alarlar. Ony ähli ýerde: kafelerde we 
restoranlarda, otluda we edaralarda, iş aralygyndaky 
arakesmelerde, myhmançylykda we öýlerde içýärler. 
Düzgüne görä, çaý naharyň öň ýany içilýär. Hytaýly-
lar üçin bolsa çaý has güýçli içgileriň deregini tutýar. 
Olar çaýa hiç wagt gant, limon, has hem beter, süýt ýa-
-da çig gaýmak goşmaýarlar. Hytaýda gök çaýyň sansyz 
köp sortlary bar. Ýakymly ysyny artdyrmak niýeti bilen 
olaryň käbirlerine her dürli ösümlikleriň, meselem, 
ýasemeniň (jasminiň) gül ýapraklaryny garýarlar. 

Tibetliler ýasy görnüşli agaç käselere duz, ýak maly-
nyň ýagy hem-de süýt goşulan «kerpiç» çaý içýärler. 
Çaý olar üçin içgi däl-de, eýsem, gazanda gaýnadylýan 
çorba kysmy iýmit. Tibetliler her gün şeýle çorbanyň 
15-20 käsesini içýärler. Hut şeýle çaýy mongollar-da 
gaýnadýarlar. Käte oňa duzuň ýerine gant goşýarlar. gaýnadýarlar. Käte oňa duzuň ýerine gant goşýarlar. 

Mirasym – baýlygym

Arzyly miras



Taýlandlylar duz we beýleki jazlar (priprawalar) 
goşulan çaýdan ýasalan mýam çeýneýärler.

Seýlonda şekerçiňrik ýa-da palma şekeri atylan çaý 
içýärler.

Çarwa gazaklarda bolsa süýtdür sök (arassalanan 
dary) goşulan çaý halanýar.

Merkezi Amerikanyň käbir halklary, esasan hem, 
kubalylar çaýy derman serişdesi hökmünde ulanýarlar, 
sebäbi olaryň gündelik içgisi kofedir. 

1825-nji ýylda Hindistanyň demirgazyk-gündogar 
künjegindäki Assamda, şeýle-de Birmanyň, Wýetnamyň, 
Laosyň daglyk jeňňellerinde ýabany ösýän çaý ösümliginiň 
ummasyz meýdanlary tapyldy. Gimalaý daglarynyň eň-
ňitlerinde, Gündogar Aziýanyň köp böleginiň içinden 
geçip gidýän Ýanszy, Brahmaputra, Mekong, Saluin, 
Irawadin derýalarynyň kenarlarynda, şeýle hem Tibet 
daglarynyň günorta-gündogar eňňitlerinde-de ýabany 
bitýän çaýyň uly meýdanlarynyň üstünden baryldy.

Geçen asyryň 50-nji ýyllarynda botanikaçy alymlar 
Hytaýyň günorta-günbatar bölegindäki Guýçtou, Sygu-

an we Ýunnan welaýatlarynyň deňiz derejesinden bir 
ýarym müň metrdenem beýikliginde biten, özem ýaýlyp 
giden ýabany çaý jeňňelliginiň bardygyny anyk ladylar. 
Şondan soň çaýyň çyn watanynyň Çyn-Maçyndygy has-
da aýdyň boldy.

Şeýlelikde, meniň pikirimçe, dürli halklaryň çaýyň 
atlaryny dürli döwürlerde hytaýlylardan kabul edip 
alandyklary mälim bolýar duruberýär. Elbetde, her 
milletiň gepleýiş diline, ýazuw kadalaryna laýyklykda 
bu sözi özleriçe ýazandyklary, atlandyrandyklary-da 
düşnüklidir. Şunda çaýyň haýsy sortunyň Hytaýyň haýsy 
ýerinden getirilendiginiň-de täsir eden bolmagynyň 
mümkindigini hem ýatdan çykarmaly däl.

Ozal hem belleýşim ýaly, çaýyň asly watanynyň nire-
digi hakdaky ylmy jedeller gaty uzak ýyllar dowam etdi.  
Bu mesele babatda her dürli garaýyşlar, tutaryklar, de-
liller, ylmy çaklamalar öňe sürüldi. Her niçigem bolsa, 
ahyrsoňunda biohimiýaçylaryň gatyşmagy netijesinde, 
alymlara «bir çukura tüýkürmek» başartdy. Dünýäniň 
tanymal alymlarynyň aglabasynyň (T.Iden, Ç.R.Harler) 

margianada we Baktriýada ulanylan relýef bezegli kümüş gap.  
B.e. öňki iii müňýyllygyň ahyry – ii müňýyllygyň ortasy



margianada we Baktriýada  meşhur bolan gaplar.  
B.e. öňki iii müňýyllygyň ahyry – ii müňýyllygyň ortasy



pikirlerine görä, çaý ösümliginiň hakyky mekany Gü-
norta – Günbatar Hytaý, Ýokarky  Birma we Demirgazyk 
Hindihytaý (Wýetnam), şoňa ýanaşyk etraplar bolmaly 
diýen çözgüt dogry tapylypdyr. Ýöne häzirki wagtda bu 
ösümlik öz örüsini has-da giňeltdi. Ol diňe bir Günorta 
– Gündogar Aziýa däl-de, eýsem, Ýewropa ýurtlarynda 
hem ösdürilip ýetişdirilýär. 

Biz gruzin çaýynyň hytaý we seýlon çaýlaryndan hil ba-
batda kem däldigini bilýäris. Emma hakyky mekanynda or-
taça boýy 10 metre ýetýän çaý ösümligi beýleki ýerlerde şol  
derejesine ýetip bilmeýär. Şundan çen tutsaň, çaý ösümligi-
niň şol bir görnüşiniň-de dürli tapawutlary esasynda aýra-
tyn toparlara bölünmegini dogry hasaplasa-da boljak.

Hindi ummanyna golaý Ýawada we Sumatrada, Wýet-
namda, Gruziýada, Seýlonda XIX–XX asyrlarda caý önüm-
çiligi ýola goýlupdyr.

Şol bir wagtda çaý dünýäniň ýene iki yklymynda: Afri-
ka da (Günorta Afrika Respublikasy), Günorta Rodeziýada 
(Gündogar Afrikada Zimbabwe şeýle atlandyrylýar) hem-de 
Gü norta Amerikada (Braziliýa) ösdürilip ýetişdirilip başlandy. 

A. Rozyýew. 

Geografiýanyň dilinde aýdylanda, çaý ösümliginiň 
ýaýran ýerleri Ýer togalagynyň demirgazyk giňişliginiň  
48º, günorta giňişliginiň bolsa 32º aralygydyr. Ekwator-
dan polýuslara tarap şol giňişlikleriň arasynda çaý gowy 
ösüp, göwnejaý hasyl berýär diýlip hasaplanýar.

Öňki ýyllarda Türkmenistanda diňe Gruziýada ön-
dürilen gök hem gara çaýlaryň ýörgünli bolandygyny 
ildeşlerimiz gowy bilýändirler. Sebäbi SSSR döwrün-
de Gruziýa esasy çaý öndürýän respublika hökmünde 
bellidi. Bu ýurduň tas ähli ýerinde diýen ýaly – Abha-
ziýada, Imertiýada, Mingrelide, hatda Gara  deňziň ke-
naryndan uzakdaky Kahetiýada hem çaý plantasiýalary 
döredilipdi.

Taryh gatyny agdaryp görseň, Russiýa çaýyň Demir-
gazyk Hytaýdan –Hankouwdan ýa-da Hankouwyň üsti 
bilen getirilendigi hakda maglumatlar duşýar. 

Günbatar ýewropalylaryň arasynda portugaliýalylar  
çaý bilen iň ilki tanyş bolan halk hasaplanýar. Bu döwle-
te çaý Hytaýyň günortasyndan, şol döwürde Hytaýyň 
paýtagtlarynyň biri hasaplanan Kantondan getirilipdir.

A. Amangeldiýew. 

Hytaýa ýakyn ýurtlar bolan Hindistana, Pakistana, 
Bangladeşe, Kambodja çaý içmegiň Gündogar Hytaý-
dan aralaşanlygy hakda maglumatlar gabat gelýär. Bu 
milletler çaýy «ç-haý» diýip atlandyrypdyrlar.

Mongollara bolsa çaý Tibetiň üsti bilen aralaşypdyr. 
Araplar çaýy Sinszýandan satyn alyp, bu içgä «şaý» diýip 
at beripdirler.

Taryhy maglumatlar  çaýyň watany diýlip ykrar edi-
len Hytaýdan bu ösümlikden alnan hasylyň XII – XVIII 
asyrlarda Russiýa, Gollandiýa, Angliýa, Portugaliýa has 
köp möçberde eksport edilip başlanandygyny habar 
berýär. Diňe 1886-njy ýylda Hytaýdan äkidilen çaýyň 
möçberi  80 million kilograma barypdyr.

Eýsem, türkmen iline çaý haçan, nähili ýol bilen 
getirildikä?! Bu sowalyň gutarnykly jogabyny alymlara 
goýan hem bolsak, bu barada öz pikirimi aýdaýyn.

Hytaýda ösýän çaý ösümliginiň ilki bilen bu ýurda 
ýanaşyk Aziýa döwletlerine aralaşandygy şübhesizdir. 
«Goňşymda bolsa dilärin» diýen meşhur nakyl tutuş 
Gündogara mahsusdyr. 

M. Çaryýew. 

Şunda çaýyň diňe adaty içgi hökmünde däl-de, eý-
sem, bejerijilik häsiýeti bilen hem meşhur bolandygy ny 
bellemeli. 

Ylmy maglumatlara görä, biziň eýýamymyzdan 
öňki VI – IV asyrlarda taryh sahypalaryna «Şa ýoly» 
ady bilen giren kerwen gatnawy Orta Gündogar ýurt-
lary nyň, şol sanda türkmen topragynyň hem üstün-
den geçip dir. Bu ýoluň Ýakyn Gündogary Orta Aziýa 
bilen baglanyşdyrandygy düşnüklidir. Has içgin yzar-
lap otursaň, ondan öň hem ady agzalan sebitlerden 
gymmat bahaly haryt hökmünde meşhurlyk gazanan 
Badahşan lazuriti gatnadylansoň, taryha «lazurit ýoly» 
ady bilen giren ýoluň hem elmydama gatnawly bo-
landygy agzalýar. 

Islendik döwürde halklary, imperiýalary, şalyklary, 
yklymlary söwda-ykdysady gatnaşyklaryň bagla nyş-
dyrandygy aýdyň hakykatdyr. Şunda Gündogar bilen 
Günbatary baglanyşdyran Beýik Ýüpek ýolunyň aýratyn 
ähmiýetini bellemek gerek. Sebäbi Beýik Ýüpek ýoly 
biziň eýýamymyzdan öňki II asyrdan başlap, biziň 
eýýamymyzyň XV asyryna çenli döwürde Ýewropanyň  eýýamymyzyň XV asyryna çenli döwürde Ýewropanyň  

hem-de Aziýanyň ýurtlaryny birikdiren söwda-ykdysady 
ýoldur. Meniň pikirimçe, çaý önümi Orta Aziýa, husu-
san hem, Türkmenistana örän irki döwürlerde, gadymy 
Beýik Ýüpek ýolunyň üsti bilen aralaşan bolmaly. Öz 
döwründe Çyn-Maçyna giden kerwenler ýüpek parça-
lar, farfor önümleri bilen birlikde, ilkinji nobatda, çaý 
hem getirendirler diýip, arkaýyn aýdyp bolar.

Beýik Ýüpek ýolunyň möhüm çatrygy hem türkmen  
ili – türkmenleriň ýaşaýan ýurdy bolupdyr. Bu ýoldan il-
kinji kerwenler gatnap başlan döwürlerde häzirki Türk-
menistanyň çäklerinde goňşy sebitleri hem öz içine 
alan kuwwatly Parfiýa şalygy gülläp ösüpdir. Ärsak şanyň 
döreden bu döwleti öz döwründe Ýer ýüzüniň iň güýçli 
döwletleriniň biri hökmünde taryh gatyndan orun alypdyr.

Parfiýa döwleti bilen ýüpekçiligiň, farforçylygyň, 
çaýyň mekany bolan Hytaýyň arasyndaky diplomatik 
gatnaşyklar biziň eýýamymyzyň II asyryndan gözbaş 
alyp gaýdýar. 107-nji ýylda Çyn-Maçyn ýurdunyň ilçisi 
ilkinji gezek Parfiýa gelipdir diýlen maglumat hem bar. 
Daş ilden gelen myhmana adaty bolmadyk hezzet-hor-
mat edilipdir. Şondan soňky dostana gatnaşyklar netije-

sinde Parfiýa şalygyna Hytaýdan ýüpek parçalar, farfor 
önümleri, polat getirilipdir. Şol harytlaryň arasynda, el-
betde, guşdyrnak hytaý çaýynyň bolandygyna-da ynansa 
bolar.

Parfiýa döwletinden Çyn-Maçyna bolsa kerwenler 
üzüm, gawun kakyny, ýorunja tohumyny we beýleki 
harytlary alyp gidipdirler. 

Beýik Ýüpek ýolunyň ugrundaky söwda-ykdysady 
gatnaşyklar VI – VIII asyrlarda has rowaclanýar. Bu döwür 
Orta Aziýa üçin ykdysady galkynyşyň we medeni taýdan 
gülleýşiň döwri bolupdyr. Täze-täze şäherler gurlup, oba- 
-kentler giňäp, ekerançylykdyr senetçilik ösüpdir, söwda 
pajarlapdyr. Göktürkmenler Hytaý bilen Wizantiýanyň 
arasynda söwdanyň giňelmegi, kewenle riň gatnawynyň 
ýygjamlaşmagy üçin zerur şertleri üpjün edipdirler. Bu 
bolsa şol döwürlerde beýleki harytlar bilen birlikde, çaýyň 
dürli görnüşleri-de türkmen iliniň üsti bilen Ýewropa 
daşalandyr diýmäge doly esas döredýär.

Ö. Akmuhammedow. 
Natýurmortdan bölek

Beýik Ýüpek ýoly IX asyrdan başlap, has anygy, 
Sel juklar zamanynda öz ösüşiniň iň belent derejeleri-
ne ýetipdir. Hytaýdan gaýdýan kerwen hatarlary Orta 
Aziýanyň sähradyr  çölleriniň içinden geçip, Aziýa nyň 
iň uly derýalarynyň biri bolan Jeýhunyň – Amy der-
ýanyň kenarlaryna ýetmek üçin ençe menzilleri söküp, 
müňlerçe kilometr ýol ýöräpdirler. Soňra bu ýoluň bir 
şahasy gaýra – Horezme, beýleki şahasy Owganystanyň 
üstünden Arap ýarymadalaryna, Mesopotamiýa, beý-
leki ýol bolsa gadymy Nusaýyň üstünden çeçip Wizan-
tiýa, ondan aňryk bolsa Ýewropa aralaşyp gidipdir. Şeý-
lelikde, goja taryhdan galan maglumatlar çaýyň gadymy 
gatnawy ýurdumyzyň çäginiň ähli ýerini öz içine alypdyr 
diýmäge esas berýär.

Bu gün bolsa biz şol gadymy Beýik Ýüpek ýoluny tä-
ze döwrüň – XXI asyryň derejelerine laýyk gelýän söw-
da-ykdysady ýola öwürýäris. 

Ö. Mämmetnurow. 
Natýurmortdan bölek

Haly, ýüpek – halkyň kalby





ÇAÝ – SAGlYGYň 
SAKASY



Kerpiç çaý (Hytaý), XX asyr



«Myhman ataňdan uly» diýýän halkymyz gonak 
garşylanda mukaddes saçagyny iň arzyly nyg-

matlar bilen bezeýär. Şonda myhmanyň gara ýa-da 
gök çaý içýänligi hem hökman göz öňünde tutulýar.
Ýurdumyzyň käbir ýerlerinde şol jelegaýdaky adata 
görä ýa-da myhmanyň islegine laýyklykda gara çaý dem-
lenýär.

Eýsem, gök we gara çaýlaryň tapawutlary nämede?
Çaýyň sortuna, hiline baglylykda, çäýnege dem-

lenende sarymtyl-gök, kümüşsöw-gök, tutuk garam-
tyl-gök, zeýtun reňkleri berýändigi üçin, ol şeýle 
atlandyrylypdyr. Türk garyndaşlarymyz reňkine ba-
glylykda, köplenç, gök çaýy «sary çaý», «ýaşyl çaý» 
diýibem atlandyrýarlar. Çaý ýapragy agajyndan ýyg-
lyp, guradylyp, soňra senagat taýdan işlenende, gaty 
gyzdyrylsa, onuň reňkine hem, tagamyna hem täsi-

A. işangulyýew. 
Natýurmortdan bölek

rini ýetirýär. Şonuň üçin bu işde ähli tehnologik 
düzgünleriň juda takyk berjaý edilmegi ilkinji talap 
bolup durýar. Gök çaýyň ajymtyk, şol bir wagtda-da 
örän lezzetli, ylla turşumtyk üzümi ilki dişläniňde 
dişiňi gamaşdyryp, soň agzyňa özboluşly tagam berip, 
işdäňi açyp goýberişi ýaly,  özem özboluşly, näzikden 
ýakymly ysy onuň esasy aýratynlygydyr.

Hytaý gök çaýy ýapraklarynyň şekili boýunça-da biri-
-birinden tapawutlanýar. «Tunçi» , ýagny «gaşlar» diýlip 
atlandyrylýan gök çaý, görseň, tüýs öz adyna mynasypdyr. 
Demlenende sargylt reňk berýän bu sortuň ýakymly ysy 
hem bardyr.

 Ýapraklary silindr görnüşinde towlanyp duran gök 
çaýyň «toça» – «top okunyň därisi» diýlip atlandyrylýan, 
ýapraklary şar görnüşli, atymlyk görnüşi merjen reňkli 
hem-de ýasy ýaprakly, «lunisin» diýlip atlandyrylýan, 
gowşak towlanan kaka meňzeş ýaprakly «hunçi» sort-
lary bütin dünýäde isleglidir. Olaryň hersiniň bir-birine 
meňzemeýän ajaýyp ysy bolýar. Bu müşki ys gök çaýyň 
ýapraklary gury wagtynda-da bildirýär, ýöne demlenen-
den soň welin, ýakymly ysy jana has hoş ýakýandyr. 

R. Umarow. 
Natýurmortdan bölek

Gök baýha çaýlary Hytaýda emeli usul bilenem 
yslandyrylýar. Sebäbi ysy ýakymly çaýyň hyrydarynyň 
köp boljakdygy öz-özünden düşnüklidir.

Soňky ýyllarda dünýä bazarynda ýapon gök çaýlary 
hem meşhurlygyny barha artdyrýar.Esasan hem, ol çaý-
lara Amerikanyň Birleşen Ştatlarynda has uly isleg bil-
dirilýär. Esasy aýratynlygy bolsa ýapon gök çaýlarynyň 
hytaý gök çaýlaryndan tapawutlylykda, garamtyl reňk-
lidigi hem-de hytaý çaýlaryna mahsus bolan ysynyň 
ýok lugydyr. «Gýokuro», ýagny «dür damjalary» diýlip 
atlan dyrylýan gök çaý ýaponlaryň çaýynyň iň saýlama 
sor ty hasaplanýar. Ol bu ýurduň Kloto okrugynyň dag-
lyk plantasiýalarynda bitýär.

Günüň dogýan ýurdunda – Ýaponiýada saparda 
bolanymda bize ol ýerde gýokuro çaýynyň hödür edi-
lendigi ýadyma düşýär. Ol sort örän ter, arassa, saýla-
nan, birmeňzeş ululykdaky ýapraklardan taýýarlanýar. 
Bu çaý, esasan, ýerli däp-dessurlar üçin ulanylyp, ge-
len aýratyn hormatly myhmanlara hödür edilýän eken. 
Şonuň ýaly hem ýaponlarda sença çaýy her gün öýlerde 
we edaralarda içilýär, bança çaýy bolsa nahardan soň 

Ö. Akmuhammedow. 
Natýurmortdan bölek

K. nurmyradow. 
Türkmen äheňleri 





maşgala bolup içilýär eken. Ýaponiýada sença-fukamusi-
ça, tença, hodziça, genmaýça, matça, tamarýokuça, kamaýuça 
diýlip atlandyrylýan çaýlar öndürilýär. 

Hindi gök çaýy  köp bolmadyk mukdarda Demirgazyk 
Hindistanda ösdürilýär hem-de aglaba, ýurduň özünde 
sarp edilýär. Kangra jülgesinde bitýän gök çaýlar gowşajyk 
hoşboý ysly bolup, esasan, çaýy tüwi bilen içmäge endik 
eden Owganystana, Pakistana, Bulujystana iberilýär. 

Gruziýada bitýän, birwagtlardan bäri «95-lik» bel-
gisi bilen belli gök çaý ýokary hilliligi hem-de ajaýyp 
tagamy bilen  meşhurdy. Bu ýurtda bitýän «Gruzin çe-
neni» diýlip atlandyrylýan çaý-tagamy hem-de ysynyň 
şeýlekin utgaşmagy bilen içeniňde has lezzet berýär. 
Ýokary sortly gruzin gök çaýlaryna «Ekstra», şeýle hem 
ýokary sortly,125 nomerli  görnüşi-de degişlidir.

Çaý bilen bagly edebiýatlardyr ylmy maglumatlar  
bilen tanşyp, şeýle-de çaýlaryň dürli görnüşleriniň bit-
ýän ýurtlarynda saparda bolanymda, men bu ösüm ligiň 
başga-da köp görnüşli sortlarynyň bardygyna has-da 
aýdyň göz ýetirdim. Şolar hakda-da aýdaýyn. aýdyň göz ýetirdim. Şolar hakda-da aýdaýyn. 

B. Bazarow. 
Natýurmortdan bölek

M. hudaýberdiýew. 
Toý buşlugy



Tüňçe – suw gaýnatmak we çaý taýýarlamak 
üçin ulanylan gap.  
metal, XiX asyr – XX asyryň başy



Gyzyl çaýlar diýlip atlandyrylýan çaýlaryň hem 
bardygy okyjylaryň köpüsi üçin täzelik bolsa gerek. Bu 
çaýyň sortlary köp däldir. Ýöne olar aýratyn tagamy, 
diýseň ýakymly ysy bilen meşhurdyr. Halkara söw-
dasynda bu çaýlar «oolonglar» diýlip atlandyrylýar.  Bu 
görnüş, bir tarapdan, gök çaýlaryň, beýleki tarapdan, 
gara çaýlaryň aýratynlyklaryny özünde täsinlik bilen 
utgaşdyrýar. 

Oolonglar «gyzyl» adyny ýapraklaryň ujy we gyralary 
gyzaryp başlanda fermentlemek işi üçin kesilýändigi bi-
len baglylykda alypdyr. Şundan soňra olar guradylýar 
(bişirilýär), soň bolsa towlanylýar. Şu proses arakesme-
siz iki, gerek bolsa üç gezek geçirilýär. Umuman, gyzyl 
çaý öndürmegiň tehnologiýasy çylşyrymly bolup, ol 
örän köp zähmeti talap edýär.

Gyzyl çaý juda tejribeli çaýhonlaryň berýän kesgitle-
melerine görä, ýokary ekstraaktiw we tanin häsiýetlidir. 
Düzümindäki katehinler gara çaýlaryňkydan tas iki esse 
diýen ýaly köpdür. Ol gara çaýlar bilen garyşdyrylanda, 
ajap ys berýär hem-de düzümi has güýçlenip, täze 
öwüşgin alýar. Bu çaýy emeli usulda hem yslandyrýar-öwüşgin alýar. Bu çaýy emeli usulda hem yslandyrýar-

Ö. Akmuhammedow. 
Natýurmortdan bölek

lar. Oňa «puşonglar» diýilýär. Oolonglar we puşonglar 
diňe Hytaýda işlenip çykarylýar. 

Sary çaýlar diýilýän çaýlar hem bar. Bu çaýlar  çaý 
agajynyň iň ter ýapraklaryndan, köplenç, ýaňy açylyp 
ugran pyntyklaryndan alynýandygy üçin, saýlama diýlip 
hasap edilýär. Şol pyntyklary kölegede ýa-da çala Gün 
düşýän ýerde guradýarlar. Taýýar sary çaýyň dänejikleri 
gögümtil ýa-da sarymtyl öwüşginli bolýar. Sary çaý  daşky 
görnüşi boýunça gök çaýa çalym etse-de, tagamy taýdan 
ondan tapawutlydyr.

Sary çaýyň diýseň lezzetli, owurtlanyňda agzyň içini 
gamaşdyrýan tagamy, üýtgeşik hoşboý, näzik ysy bar.

Ýene bir tapawudy bolsa onuň gaty ajylygydyr, dem-
läniňden soň käsäňe guýanyňda akjymak-ýuwan ýaly gö-
rünse-de, owurtladygyňsaýyn keýpiňi göterýänligidir. 

Bu çaýyň watany hem Hytaýdyr. Ony öndürmek üçin 
Fuszýan welaýatynyň iň gowy plantasiýalaryndan ýyglan 
çaý ýapraklary ulanylýar. Uly bolmadyk ol ýapraklar 
dykyzlygy hem-de has «etlekligi» bilen tapawutlanýar. 
Sary çaýyň tehnologiýasy üçin diňe şol ýapraklar gerek. 

A. Akyýew. 
Natýurmortdan bölek

Milli miras



Ç. hümmedow. 
Joralar



A. Meretgeldiýew. 
Gelinler



Baktriýada we margianada diňe bir metaldan däl-de, oniksden 
ýasalan gaplar hem ulanylypdyr. Goňurdepe.  
B.e. öňki iii – ii müňýyllyklar



Ýewropada sary çaýlar hakda az bilýärler. Munuň 
hem özboluşly sebäbi bar. Sebäbi köp ýyllaryň dowamyn-
da sary çaýlary Hytaýdan çykarmak ölüm howpy  bilen 
gadagan edilen. Umuman, çaý söwdasy bilen bagly 
kadalaryň bozulmagy, bu harydyň gaçakçylyk (kontra-
banda) ýoly bilen daşalmagy Hytaýda berk jeza çäreleri 
bilen kesgitlenen. Häzirki wagtyň nukdaýnazaryndan 
seredeniňde, olaryň has täsin galdyrýanlary-da bar. My-
sal üçin, XVI asyrda daşary ýurtlulara bikanun çaý be-
rendigi üçin, imperatoryň giýewsi Ou Ýan-Lun ölüm 
jezasyna höküm edilipdir.

Hytaýyň özünde sary çaýy ilki-ilkiler diňe impe rato-
ryň köşgünde, soňrak bolsa iň ýokary derejeli emel-
darlaryň ýygnanyşygynda we dini däp-dessurlar ber-
jaý edilende içipdirler. Diňe XIX asyryň 30—60-njy 
ýyl larynda sary çaýy samyr derisiniň deregine Russiýa 
ibermäge rugsat berlipdir. Şol döwürlerde we 1895-nji 
ýylda ýapon – hytaý urşunyň bes edilmegine sebäp bo-
lan Simonosek ýaraşygyndan soň, sary çaýlar Günbatar 
Ýewropa az-maz aralaşyp başlaýar. Geçen asyryň 60-njy 
ýyllarynda bolsa Hytaý ýene-de öňki syýasatyna dolandy 

A. Akyýew. 
Natýurmortdan bölek

– sary çaýyň daşarky bazara çykarylýan mukdary azaldy-
lyp, onuň assortimenti kemeldildi.

Preslenen çaýlar diýlip atlandyrylýan tokgalanan 
çaýlary uly ýaşly adamlar gowy bilýändirler. Geçen 
asyryň 60-njy ýyllarynda çaýyň bu görnüşi dükanlara 
yzygiderli getirilerdi. Plantasiýalarda çaý ýaprajyklary 
ýygnalanda hem-de soňra olar senagat taýdan fabrikler-
de, işlenende, her hili galyndylar emele gelýär. Umu-
man alanyňda, çaý agajy çyrpylanda ýygnalýan şaha-
jyklar, könelişenden soň aýrylýan ýapraklar, owuntyk 
ýapraklar, galyberse-de, çaý elenende emele gelýän 
külkeler preslenýär. Caý agajynyň has iri ýapraklary hem 
aşa galňanyndan soň, hili pes bolýar. Ine, şeýlelikde, 
çaý senagatynda ykdysady bähbide çapylyp, ownuk 
galyndylary iri ýapraklar bilen garyp, çaý hökmün-
de ulanmak pikirine gelinýär. Çaýy presläp – tokga 
tutduryp, «agraldyp», alyjylara ugradýarlar.

Kerpiç çaýlar baýha çaýlaryndan soň döräpdir. Hy-
taýda çaýyň bu görnüşi X–XI asyrlarda, ýagny baýha 
çaýlaryndan 600 – 700 ýyl soň belli bolup başlaýar. XVII 
asyrdan başlap, kerpiç çaýyň gara we gök sortlary Sibi-

A. işangulyýew. 

re ýaýrap başlaýar. XIX asyryň aýaklarynda hytaý ker-
piç çaýynyň 90 göterime golaýy Russiýa eksport edilip 
başlanýar.

Gök kerpiç çaýlary «galmyk çaýy» diýen at bilen 
hem bellidir. Onuň hem sebäbi bu çaýy Russiýa Federa-
siýasynyň Galmyk Respublikasynyň, Tuwa Respub-
likasynyň, Daglyk Altaýyň, Burýat Respubli kasynyň 
ilatynyň aýratyn kän içýänligidir.

Gara kerpiç çaýy diňe Hytaýda taýýarlanylýar. Düzü-
mi babatda ol gök çaýa seredeniňde has näzikdir. Se-
bäbi ony öndürmek üçin ýaş ýapraklaryň ikinji, üçün-
ji gezek baldaga çykanlary ulanylýar. «Hiuçauan-ça» 
görnüşli gara kerpiç çaýy şeýledir.

Plitka çaýlary kerpiç çaýlaryndan biraz tapawutly-
dyr. Bu görnüş çaý owuntygyndan, külke ýapraklar-
dan, umuman aýdanda, çaý senagatynyň ikinji dereje-
li önümlerinden taýýarlanylýar. Günbatar Ýewropada 
ony «rus çaýy» diýip atlandyrsalar hem, Russiýanyň 
özünde ony «sibir çaýy» diýip atlandyrýarlar. Munuň 
hem sebäbi XIX asyryň 80-nji ýyllarynda russiýaly çaý 
söw dagäri Ponomarýow «huasýan» atly hytaý külke ça-

A. işangulyýew. 
Peýzaž

A. Meretgeldiýew. 
Arkasy gaply zenan



A. Amangeldiýew. 
Ikiçäk



ýyndan 100 – 150 gramlyk dykyz plitka çaýyny presleýär. 
Bu çaý meýdan şertlerinde içmäge amatly bolany üçin, 
harbylaryň, syýahatçylaryň, awçylaryň arasynda  giňden 
meşhurdyr. Soňlugy bilen Ýewropa aralaşan bu çaý 
şeýdip, «rus çaýy» adyna eýe bolýar.

Bu çaý, esasan, Başgyrdystanda, Tatarystanda, Gaza-
gystanyň demirgazyk–günbatar böleginde, Aral ýaka-
larynda, Sibirde, Uzak Demirgazykda has köp içilýär.

Hindi gara çaýlary hem iki topara bölünýär. Onuň 
demirgazyk  böleginde, esasan, Assam çaýlary öndüril-
ýär. Bu çaýlaryň iň saýlama görnüşleri hem Ýokarky As-
samda öndürilýär. 

Şol bir wagtda çaý içýän halklaryň arasynda seýlon 
gara çaýlarynyň meşhurdygyny-da belläp geçmeli. Şri 
Lanka Respublikasynda bitýän bu gara çaý agaçlary 
hem Gimalaý daglarynyň tebigy aýratynlyklaryna laýyk-
lykda, dürli sortlara bölünýär.

Çaýlaryň tabletka we paketlenen çaýlar diýlip at 
be rilýän görnüşi plitka çaýlaryndan tapawutlanmasa-
-da, olaryň hem öz aýratynlyklary bar. Iň ýokary hilli 
çaý owuntygy, käýarym bolsa öňünden ýörite üwelen 

A. Myradalyýew. 
Eserden bölek

A. Muhammedow. 
şahyryň oýlanmasy



çaý külkesi 3–5 gram agramly gerdejikler–tabletkalar 
görnüşinde preslenilýär. Käbir ýagdaýlarda bolsa, ta-
bletka çaýlaryň gowy sortlaryny öndürmek üçin çaý 
ýapraklary hem üwelip, soňra tabletkalara preslenýär. 
Tabletka çaýlary Hytaýda, Hindistanda, Indoneziýada, 
Gruziýada, ýagny çaý senagaty has ösen, çaý öndürilýän 
wagtynda köp mukdarda ýokary sortly çaý galyndylary 
galýan we şol galyndylary – çaý külkesini peýdalanmaly 
bolýan ýerlerde öndürilýär.

Ö. Mämmetnurow. 

Tabletka görnüşinde, köplenç, gara çaý çykarylýar, 
çünki gara çaý öndürilende ýapraklar köp ownap, tab-
letka üçin köp çig mal berýärler. Ýöne soňky wagtlar-
da tabletkalanylan gök çaýlar hem ýüze çykyp başlady.  
Ýakymly edýän dürli  önümler — gant, gury süýt, limon 
kislotasy  ýaly azyk önümleri goşulan tabletkalanylan 
çaýlar hem çykarylýar. Adatça, şeýle gatançly tabletka 
çaýlary tiz zaýalanýar, şonuň üçin hem olaryň ulanylyşy 
gatybir giň gerimli häsiýete eýe däldir.

B. Bazarow. 
Natýurmort

m. işangulyýewa. 
täze gelin

M. Mommadow. 
Saçakly natýurmort



B. Bazarow. 
natýurmort

A. Mämmetgulyýew. 
Almalar



A. nuwwaýew. 
Milli saz gurallary



ÇAÝ – JAnA  
MelheM



Milli däp-dessurlar berjaý edilende ulanylan  
oniksden ýasalan gap.  
B.e. öňki iii müňýyllygyň ahyry – ii müňýyllygyň ortasy



Has irki döwürlerde  türkmenler yşgyndan, nowruz-
gülden, buýandan we beýleki käbir ösümlikler-

den çaý hökmünde peýdalanypdyrlar. 
Olaryň gülleri we kökleri halk lukmançylygynda 

dermanlyk hökmünde hem ulanylypdyr. Watançylyk 
urşunyň gabahatly ýyllarynda oba adamlarynyň yşgyny 
çaý ornuna içendiklerini bolsa soňky nesliň wekilleri 
hem bilýändirler. Bu barada men «Döwlet guşy» roma-
nymda hem käbir parçalary getiripdim.

Çaý bilen bagly maglumatlary men «Türkmenistanyň 
dermanlyk ösümlikleri» atly ylmy-ensiklopedik kita-
bymda-da ulanypdym. Onda, esasan, käbir dertlere em 
bolýan dermanlyk otlardan çaý taýýarlamagyň usullary 
barada gürrüň berilýärdi. Şol ýazan zatlarymy ýene bir 
öwre ýatlamak artykmaçlyk etmez diýip hasap laýaryn.

Işdä açyjy çaý taýýarlamak üçin ajyýowşanyň oty 
we boý bodranyň ýapraklary gerek. Şonda taýýarlanyl-we boýbodranyň ýapraklary gerek. Şonda taýýarlanyl

A. Akyýew. 

jak garyndynyň 4 bölegi ajyýowşan oty, 1 bölegi bolsa 
boýbodranyň ýapragy bolmaly. Bir çaý çemçe (5 g) ga-
ryn dyny bir bulgur (200 ml ) gaýnag suwa demlemeli, 
soňra ony 20 minut goýmaly we hasadan geçirip, bir na-
har çemçeden (15 g ) her gün 3–4 gezek nahardan 20 
minut öň içmeli.

Işdä açyjy çaýyň ýene bir görnüşini taýýarlamak üçin 
ajyýowşanyň we boýbodranyň otlary hem-de tozganyň kö-
ki gerek. Taýýarlanylýan garyndynyň 2 bölegi ajyýowşan 
oty, 2 bölegi boýbodran oty we 1 bölegi tozganyň köki bol-
maly. Bir çaý çemçe (5 g) garyndyny bir bulgur (200 ml) 
gaýnag suwa demlemeli, soň 20 minutlap basyryp goý-
maly. Şondan soň ony hasa bilen süzüp, bir nahar çem-
çeden nahardan 15–20 minut öň kabul etmeli.

Witaminli çaýy taýýarlamak aňsat. Dürli ululykdaky 
çäýneklere özüňiziň çaý atyşyňyz ýaly atyp içibermeli. 
Oňa itburnuň miwesi we garagatyň iýmişi gerek. Olaryň 
gatnaşygy deň bolmaly. 

Witaminli çaýyň ýene bir görnüşini taýýarlamagyň 
usuly edil ýokardaky ýaly, ýöne oňa şu aşakdaky ösümlik-
ler goşulýar: garyndynyň 3 bölegi itburnuň miwesi, 1 

B. Amansähedow. 

bölegi garagatyň iýmişi, 3 bölegi çitçitiniň ýapragy we 3 
bölegi bolsa käşiriň köki bolmaly.

Kükrek çaýyny taýýarlamak üçin çerbiýäniň köki, 
dürotunyň ýapragy we ýakymlyjanyň oty gerek. Garyn-
dynyň 2 bölegi çerbiýäniň köki, 2 bölegi düro tunyň 
ýap ragy we 1 bölegi bolsa ýakymlyjanyň oty bolmaly.Bir 
çaý çemçe (5 g) garyndyny iki bulgur (400 ml) gaýnag 
suwa demläp, 20 minut saklamaly we soňra ony hasa-
dan süzüp, ýyly görnüşinde her 3 sagatdan ýarym bul-
gurdan (100 ml) içmeli.

Bu çaýyň ikinji görnüşiniň 4 bölegi dürotunyň 
ýap ragy, 3 bölegi atgulagyň ýapragy we 3 bölegi bolsa 
süýji buýanyň köki bolmaly. Bir nahar çemçe (15 g) 
garyndyny iki bulgur (400 ml) gaýnag suwa demläp, 20 
minut saklanyňdan soň, hasadan geçirmeli. Taýýar bo-
lan çaýy ýyly görnüşinde her 3 sagatdan ýarym bulgur-
dan (100 ml) peýdalanmaly.

Kükrek çaýynyň üçünji bir görnüşini taýýarlamak 
üçin dürotunyň ýapragy, çerbiýäniň we buýanyň köki 
gerek. Garyndynyň 1 bölegini dürotunyň ýapragy, 1 
bölegini çerbiýäniň köki we 1 bölegini bolsa buýanyň 

M. Annagulyýew. 

köki tutmalydyr. Nahar çemçe (15 g) garyndyny bir bul-
gur (200 ml) gaýnag suwa demläp, 20 minutlap sak lap 
hasa bilen süzmeli. Taýýarlanylan çaýy günüň dowamyn-
da 3 wagtyna ýarym bulgurdan (100 ml) içmeli.

Öt çykaryjy çaý taýýarlanylanda, garyndynyň 3 bölegi 
solmazagyň güli, 2 bölegi yşgynyň köki we 5 bölegi boý-
bodranyň oty bolmaly. Bir çaý çemçe (5 g ) garyndyny bir 
bulgur (200 ml) gaýnag suwa demlemeli we ony sowadyp  
hasadan geçirmeli. Taýýar bolan çaýy agşamyna içmeli.

Peşew çykaryjy çaýy taýýarlamak üçin arçanyň 
iýmişi, atguýrugyň oty we gyýagyň porrugy gerek. Şol 
garyndynyň 2 bölegi arçanyň iýmişi, 2 bölegi atguýrugyň 
oty we 1 bölegi bolsa gyýagyň porrugyndan ybarat bol-
maly.Çaý çemçe (5 g) garyndyny iki bulgur (400 ml) 
gaýnag suwa demläp, 15 minutlap saklamaly we ony ha-

sadan geçirmeli. Taýýar bolan çaýdan lukmanyň görkez-
mesi boýunça peýdalanmaly.

Derlediji çaýyň garyndysynyň 2 bölegi söwüdiň ga-
bygy, 2 bölegi dürotunyň ýapragy we 1 bölegi bolsa 
ýakym lyjanyň oty bolmaly. Iki çaý çemçe (10 g) garyn-
dyny iki bulgur (400 ml) gaýnag suwa demläp, 20 mi-
nutlap basyryp goýmaly. Soňra ony hasa bilen süzüp, 
edil çaý ýaly gyzgyn görnüşinde içmeli.

Sarygetirmäni bejermek üçin ulanylýan çaýy taýýar-
lamak üçin benewşäniň we goşadişiň oty hem-de 
itüzümiň oty gerek. Garyndynyň 4 bölegi benewşäniň 
oty, 4 bölegi goşadişiň oty we 1 bölegi itüzümiň oty bol-
maly. Bir çaý çemçe (5 g) garyndyny bir bulgur (200 ml) 
gaýnag suwa demlemeli we sowadyp, bir nahar çemçe-
den (15 g) her gün 3–4 ýola owurtlanylýar.

Berkarar döwletimiziň bagtyýarlyk döwründe ýur-
dumyzda fitoçaý ugruny ösdürmeklige aýratyn üns ber-
ýäris. Bu maksat bilen dermanlyk-melhem çaýlaryny 
senagat derejesinde öndürmegi ýola goýandygymyzy 
bellemek isleýärin. Munuň üçin biz ýörite döredilen 
«Türkmendermansenagat» birleşiginiň mümkinçilik-
lerinden peýdalanýarys. Soňky döwürde birleşikde 
mel hemleriň, dermanlyk ösümlikleriň, gerdejikleriň 
nogul çalaryň, dermanly turbajyklaryň, şemleriň onlar-
ça görnüşiniň önümçiligi ýola goýuldy. Olaryň ýokary 
hilli bezelip, marketingiň ähli talaplaryna laýyk edi-
lip ilata hödürlenýändigi buýsandyryjydyr. Birleşigiň 
öndürýän önümleriniň arasynda süzgüçli turbajyga 
ýer leşdirilen melhemlik çaýlaryň hem 23 görnüşi bar. 
Şolaryň käbiriniň häsiýetli aýratynlyklaryny agzap 
geçmegi ýerlikli bolar diýip hasap edýärin.

Dermanlyk otlardan taýýarlanan «Hoşboý» diýlip 
atlandyrylýan melhem çaýy immun we aşgazan-içege 
ulgamlarynyň işini sazlaýar. Antiseptiki, işdä açyjy, iýmit 
siňdiriji, içgeçmä garşy täsirleri ýüze çykarýar. Immu-
niteti ýokarlandyrýar, ýadawlygy we tukatlygy aýyrýar. niteti ýokarlandyrýar, ýadawlygy we tukatlygy aýyrýar. 

Onuň düzüminde göterim gatnaşygynda alanyňda, 
ýandak güli we oty – 15, sary çaý oty – 35, boýbodran oty 
– 28, ajyýowşan oty – 12, gök çaý – 10 göterimden yba-
rat. Bu çaý bejeriji, iýmit siňdiriji – öňüni alyjy serişde 
hökmünde hem ulanylýar. 

Taýýarlamak üçin «Hoşboý» çaýy gaplanan süzgüçli 
turbajygyň birini bulgura ýerleşdirmeli, üstüne 100 ml 
gaýnag suw guýmaly, 1-2 minut ýa-da dermanlyk dem-
leme häsiýetli reňke gelýänçä saklamaly. Ýyly görnüşde 
günde 2-3 gezek içmeli. Süzgüçli turbajyk bulguryň için-
de saklanan ýagdaýynda, bulguryň düýbünde çökündi 
emele gelip biler.

«Käkilik oty» diýlip atlandyrylýan melhem çaýy diňe 
käkilik otundan ybarat. Oňa başga hiç hili garyndy 
goşulmaýar. 

Bu melhem çaý oty bronhitde, pnewmoniýada, sowuk-
lamada döreýän üsgülewükde gakylyk gopduryjy, ýum-
şadyjy, guragyryda we newritde agyry aýryjy, rahatlan-
dyryjy serişde hökmünde ulanylýar.

Taýýarlamak üçin derman ösümlikli süzgüçli turba-
jygyň birini bulgura ýerleşdirmeli, üstüne 100 ml gaý-jygyň birini bulgura ýerleşdirmeli, üstüne 100 ml gaý

S. Akmyradowa. 

nag suw guýmaly, 1-2 minut ýa-da dermanlyk suwuklyk 
demleme häsiýetli reňke geçýänçä saklamaly we soň tur-
bajygy aýyrmaly. Günde 2-3 gezek ýyly görnüşde içmeli. 
Süzgüçli turbajyk bulguryň içinde saklanan ýagdaýynda, 
bulguryň düýbünde çökündiniň emele gelmegi mümkin.

Süýjüli diabet keseliniň öňüni almak üçin ulanylýan 
melhem çaýynyň düzümi uly atgulagyň ýapragynyň, 
itburnuň miwesiniň, kyrkbognuň otunyň, narpyzyň 
ýapragynyň, çopantelpegiň gülüniň, alyçyň miwesiniň 
deň derejede goşulan mukdaryndan ybaratdyr.

Taýýarlamak üçin süzgüçli turbajygyň birini bulgura 
ýerleşdirmeli we üstüne 100 ml gaýnag suw guýmaly. 1-2 
minutlap ýa-da dermanlyk suwuklyk demleme häsiýetli 
reňke gelýänçä saklamaly. Günde üç gezek nahardan 20 
minut öň bulguryň 1/3 bölegi möçberinde içmeli. Süz-
güçli turbajyk bulguryň içinde uzak saklananda, bulguryň 
düýbünde çökündiniň emele gelmegi mümkin. 

Buýan kökünden taýýarlanýan melhem çaýynyň 
düzümi 100 göterim arassa owradylan buýan kökünden 
ybaratdyr. Ol aşgazan-içege we dem alyş ýollarynyň kesel-

A. işangulyýew. 

lerini bejermeklige niýetlenen çişi gaýtaryjy we gakylyk 
goparyjy serişde hökmünde ulanylýar.

Bu melhem çaýy taýýarlamak üçin öňünden gyzgyn 
suw bilen çaýkalan mylaýym çäýnege buýan köküniň 1 
kagyz haltajygyna 1 käse hasapdan gaýnag suw guýmaly. 
4-5 minutlap basyrylyp goýlandan soň garyşdyrmaly. 
Günüň dowamynda 1/4-1/2 käseden 2-3 gezek içmek 
peýdalydyr. 

Dag oty melhem çaýyny taýýarlamak üçin 1 kagyz 
haltajygy 1 bulgura ýeleşdirip, üstüne 200 ml gaýnag 
suw guýmaly. Bulguryň üstüni berk ýapyp 4-5 minut sak - 
lamaly. Ýyly görnüşinde günde 2-3 gezek 1/2 (100 ml) 
nahardan 15 minut öň içmeli.

Bu melhem çaýy dem alyş we aşgazan-içege ulgam-
larynyň işini sazlaýar. Spazmolitik, gakylyk goparyjy, üs-

S. Andriýaka. 
Gündogar natýurmorty

gülewüge garşy, agyry aýryjy täsirleri ýüze çykarýar. Gan 
basyşyny peseldýär, rahatlandyrýar. 

Çopantelpegiň gülleri melhem çaýy diňe çopan-
telpegiň güllerini demlemek arkaly taýýarlanýar. Ço-
pantelpegiň gülleri antiseptiki, spazmolitiki we sowuk-
lama garşy serişde hökmünde ulanylýar. 

Ony taýýarlamak üçin 1 kagyz haltajygy 1 bulgura 
ýerleşdirip, üstüne 200 ml gaýnag suw guýmaly. Bulgury 
berk ýapyp 4-5 minut saklamaly. Günde 2-3 gezek 1/2 
(100 ml) bulgurdan içmeli.

Şeýle çaýlaryň başga-da ençeme görnüşleri barada 
gürrüň etmek bolardy. Olaryň ähli görnüşleri ýurdu-
myzyň şypahanalaryna bejergi we dynç almak üçin bar-
ýan müşderilere hemişe hödürlenýär. Şeýle-de olara 
dermanhanalarda hem uly isleg bildirilýändigini belle-
mek gerek. mek gerek. 

Ö. Akmuhammedow. 

127



A. Amangeldiýew. 
Ýaşuly



Ç. Öwwäýew. 
Dutar ussasy

9*





HeňňAm  
SAhYPASYnY  
dÖrSeň 



milli miras – gadymyýetiň ýaňy



Men Türkmenistanda çaýyň taryhy bilen gyzyk-
lanyp başlanymda, ylmy çeşmelerdäki çaý ba-

rada käbir gyzykly zatlara hem gabat geldim. Ylmy 
çeşmeleriň birinde 1912–1930-njy ýyllar aralygynda 
Türkmenistanda hem çaý agajyny ösdürip-örňetmek 
üçin ylmy-tejribe işleriniň geçirilendigi barada maglu-
mat getirilýär. 1912–1915-nji ýyllarda bagbançylyga 
höwesek T. P. Starsew, tokaýçy N. I. Samokiş şol wagtky 
Aşhabad demirýolunyň nahalhanasynda, bagbanlar Z. 
A. Paşinskiý we E. A. Milýugin 1928–1930-njy ýyllarda 
Türküstan medeni ösümlikler-tejribe stansiýasynda, 
1932–1933-nji ýyllarda A. W. Gurskoý we N. M. Mi-
nakow Bütinsoýuz Ösümlikler institutynyň Türkmenis-
tan tejribe stansiýasynda, şol ýyllarda hem-de şondan 
soňky döwürde A. N. Bulba hem-de F. I. Nozdraçew 
bolsa  Aşgabadyň botanika bagynda çaý agajyny biziň 

Ö. Mämmetnurow. 

howa hem-de toprak şertlerimize uýgunlaşdyrmak, 
ahyrky netijede bolsa hasyl almak boýunça ylmy-barlag, 
tejribe işlerini geçiripdirler. Ýöne her ekiniň öz dörän 
ýerini halaýandygyny bilýäris ahyry. Aýtjak bolýanym, 
ýokarda adyny agzan adamlarymyzyň geçiren ylmy-tej-
ribe işleri hem degerli netije bermänsoň, bes edilipdir. 
Ýöne türkmen daýhanlarynyň çaý agajyny ekip köpelt-
mek islegi käteler olaryň öz ekin ýerlerinde hem bu 
agajy synag edip görmegine getiripdir. 

Geçen asyryň ortalarynda we ahyrlarynda Lebap 
welaýatynyň Sakar etrabynda Gruziýadan  getirilen çaý 
nahallarynyň ekilip görlendigi hakynda hem anyk delil-
ler bar. Ösümlik birbada ýerli şertlere uýgunlaşjak ýaly 
bolup görnüpdir. Hatda çaý daragtlarynyň adam boýu-
na ýeteňkirlänlerem bolupdyr. Emma soňky netijeler 
göwnejaý bolmandyr. Bagbanlaryň dürli synanyşyklary 
şowsuz tamamlanypdyr. Ildeşlerimiz gowy işiň başyny 
başlasalar hem, netije gowy bolmanyndan soň, işi do-
wam etdirmekden saklanypdyrlar. 

Belki, synaglar has çynlakaý dowam etdirilse, «Ke-
sewi dürtseň gögerýär» diýilýän  topragymyzda biziň 

Mirasymyz – buýsanjymyz

öz çaýymyzyň kemala gelmegi-de mümkin. Has tejri-
beli käbir bagbanlar entegem bu işden umytlaryny 
üzenoklar. Ýöne häzirlikçe başga ýurtlardan getirilen 
we dürli ýerlerde gaplanylan çaýlardan peýdalanmaly 
bolýarys. Şunda döwrüň islendik meselä, özem adam 
üçin zerurlyklara öz täsirini ýetirýändigini, zamana-
bap ýollary salgy berýändigini bellemeli. Ynha, häzir 
Berkarar döwletimiziň bagtyýarlyk döwründe bazar 
gatnaşyklaryna barha giň ýol açylýar. Telekeçilerdir 
işewür adamlar dünýäniň iň gowy ýerinde bitýän, se-
nagat taýdan aňrybaş derejede işlenen, göze gelüwli 
çaýlaryň dürli görnüşlerini alyjylara hödürleýärler. 
Bu  babatda «Bereketli» hojalyk jemgyýetiniň eýýäm 
paýtagtymyzyň Abadan etrabynda hususy çaý fabririni 
açandygyny, ol ýerde Hytaýdan we Seýlondan getirilýän 
gök, şeýle-de Hindistandan getirilýän  gara çaýlaryň 
dürli sortlarynyň gaplanýandygyny, özem höwes bilen 
alynýan  şol çaýlaryň gaplarynyň milliligimize, mede-
ni--taryhy mirasymyza, hatda şu günümiziň röwşüne 
bap gelýän derejede bezelip, satuwa çykarylýandygyny 
buýsanç bilen aýdyp bolar.

Şeýle-de öz telekeçilerimiz soňky ýyllarda meşhurlyga 
eýe bolup başlan sowuk çaýlary öndürmegi-de ýola 
goýdular. Döwre görä, adamyň islegdir talaplarynyň 
üýtgeýändigem tebigy zat. Indi  gelşikliden çaklaňja 
alýumin hem plastik gaplara guýlan, her dürli miwe 
tagamlary berlen çaýlary türkmen telekeçileri aňrybaş 
hil derejesinde öndürýärler.  Tüp yssyda buz ýaly suw 
agzyňa hoş ýaksa-da, teşneligiňi gandyrmaýar. Ýöne 
haýran galmaly, sowuk çaý welin gandyrýar, şähdiňi 
açýar. Içerki bazarlarymyz indi şeýle sowuk çaýlardan 
doly.

Garaşsyzlyk ýyllary içinde türkmen telekeçileriniň 
ýerli çig mallardan çäýnekdir käseleri hem ýasap 
başlandyklaryny guwanç bilen belläsim gelýär. Aslyýe-
tinde çaý bilen ömrüni-durmuşyny baglan türkmen 
milleti külalçylyk kärini uzak asyrlaryň dowamynda 
özüne hemra edinipdir. Has  gadymy döwürlerde hem 
türkmenleriň bu kesp-kär bilen baglylykda tamdyrlary, 
käseleri, çäýnekleri, monjuklary ussatlyk bilen ýasandyk-
laryna dünýä belli arheolog, akademik Sarianidiniň 
Merwiň çägindäki gadymy Goňurdepede geçiren 

M. Kulyýew.

gazuw-agtaryş işleri mahalynda ýüze çykan tapyndylar 
hem güwä geçýär ahbetin! Olardaky nagyşlar, şekiller 
barada-da näçe diýseň gürrüň etse boljak. Aslynda, çäý-
nekdir käselerde ulanylýan nagyşlar, şekiller babatda 
türkmeniň özüniň milli aýratynlygy bar. «Öz çäýnegi-
me demlenen çaýdan goňşularym bilen paý laşyp içsem, 
göwnüme has laýyk bolýar» diýip, goçbuýnuz nagyşly 
hum çäýnegini demläp, goňşy-golamy bilen üýşüp 
çaýlaşýan eneler, ýaşulular her obada-da bardyr diýip 
pikir edýärin. 

Adatça, türkmenler  çaýy gyzgynlygyna içmegi ha-
laýar. Birwagtlardan bäri uzak ýola, ylaýta-da, adam-ga-
rasyz ýerlere, daga, düze, çöle iş bilen gidiljek bolnan-
da, termosa–demkeşe demlenip çaý  alnyp gidilýär. Ony 
äkidip-getirmegiň hossasy az däl hem bolsa, ol azabyňa 
degýär. Şonuň üçinem şol termoslar-demkeşler türk-
men öýleriniň her biriniň aşhana goşlarynyň arasynda 
ymykly orun aldy. Ozallar olaryň görnüşleri gatybir köp 
däldi. Häzirki döwürde her dürli ölçeglerde, owadan 
edilip ýasalan  termoslar  çaýyň muşdaklarynyň geregi-
ne ýaraýar. 

Ö. Akmuhammedow. 

Nirede ösdürilendigine, haýsy ýerden getirilen-
digine garamazdan, her halkyň özüniň uzak ýyllaryň 
dowamynda sünnäläp kemala getiren çaý demleýşi, 
taýýarlaýşy, myhmana hödürleýşi bar. Umumy düz-
günler çaýlaryň gaplanan gaplarynda ýa-da olaryň ýany 
bilen berilýän ýazgylarda beýan edilýär. 

Biz milli mirasymyza aýratyn sarpa goýýarys. Çaý 
demlemek, çaý içmek däpleriniň hem mirasymyzyň 
aýrylmaz bölegidigini nygtamak isleýärin. Mirasa sar-
pa goýmak, Watany özgertmek ýylynda bu däplerimizi 
öwrenmek, ylmy taýdan esaslandyrmak, olary geljek ne-
sillerimize ýetirmek, dünýä ýaýmak boýunça türkmen 
alymlarynyň etmeli işleri entek öňde. Meniň pikirim-
çe, türkmen saçagyndaky   çaýyň taýýarlanylyşy has-da  
üýtgeşikdir. 

Ozaly bilen, çaý demleniljek suwy saýlap almaly. Dag 
çeşmeleriniň, kärizleriň  süýji suwundan demlenen çaý-
dan içip ganan adamyň keýpi, özüni duýşy hem başgaça 
bolar. Beýle suw ýok ýerinde akaryň suwundan, kak 
suwundan, guýy suwundan peýdalanylýar. Türkmenler 
çaý gaýnatmak üçin, köplenç,  taňka, tüňçe  ýaly çoýun 

H. Çüriýew. 

Küýze – suw saklamak üçin gap.  
Keramika, X-XII asyrlar



Ulugdepe. 
Pejiň  
düýbünden 
tapylan  
gap. B.e. öňki  
i müňýyllyk

Peçde bişirilen daşdan 
taýýarlanan gap. B.e. öňki iii 
müňýyllygyň ahyry –  
ii müňýyllygyň ortasy

Haşamly gap. 
B.e. öňki iii 
müňýyllygyň ahyry – 
ii müňýyllygyň ortasy



gaplary saýlap alýarlar. Geçen asyryň başlarynda we or-
talarynda misden ýasalan gaplar ýörgünli bolupdyr. Hä-
zir olar örän seýrek duş gelýär. Ussalarymyz tarapyndan 
döwrebap şekilde ýasalan taňkalardan oba ýerlerinde 
häzirlerem peýdalanýarlar.

Ozallar suwy gaýnatmak üçin, ilatyň ýaşaýan ýe-
rine baglylykda, dag we çöl odunlaryndan peýdala-
nypdyrlar. Toý-baýramlarda häzirem şol usul ula-
nylýar. Sebäbi taňkada çöl odunynyň, aýratyn hem, 
ojaryň alawyna gaýnadylan suwa demlenen çaýyň 
tagamy başgaça bolýar. Tüssäniň ysy aşa siňmedik 
çaýyň özüne çekiji ysy çaýy içen islendik adamda 
ýakymly täsir galdyrýar. Çaýyň gadyr-gymmatyny bilip 
içýänler gury çaýy taňkadaky suwa atýarlar we gabyň 
agzyny ýapyp, 2—3 minut çemesi demini alsyn diýip 
goýýarlar. Soňra çaý gaýtarylýar, ýagny çaýy birnäçe 
gezek pyýala–käsä guýup, soňra ýene yzyna, çäýne-
ge gaýtarýarlar. Ýurdumyzyň kä ýerlerinde «çaýy 
gaýtarmagyň» ýerine «çaýy agdarmak» düşünjesi-de 
ulanylýar. Çaý demlemek diýen düşünje hem hut şu 
demine goýmak däbinden gaýdýan bolsa gerek. 

10*
145





G. Babatäjow. 
Babagammaryň huzurynda  halypa – şägirt



Men edebi mirasymyza aýratyn sarpa goýýaryn. Olar-
da biziň geçmişimiz, taryhymyz şöhlelenýär. Türkmen 
halkynyň çaýa neneňsi sarpa goýýandygyna şaýatlyk edýän 
rowaýatlar, hekaýatlar, halk döredijiliginiň dürli eserleri 
biziň günlerimize gelip ýetipdir. Nakyllardan we atalar 
sözlerinden käbir mysallara ünsüňizi çekesim gelýär.

«Garaňkyny Aý ýeňer, ýadawlygy çaý ýeňer», «Külal 
gözi laýdadyr, çopan gözi çaýdadyr», «Çaýyň şemmesi 
zor, çopanyň gömmesi zor», «Çaga güler jykyr-jykyr, 
taňka güler lakyr-lakyr»,  «Zeýden suw alma, çaý bolmaz, 
taldan gol alma, ýaý bolmaz», «Bagşy serpaýyny magtar, 
çaýçy — çaýyny», «Derwüş toý gözlär, teşne çaý gözlär».

Şu ýerde halkymyzyň gadymlardan tä şu güne çen-
li çaý, çaýa niýetlenen suw we çaý gaplary, çaý içmek, 
umuman, bu dessurlar bilen bagly adalgalaryň, söz 
düzümleriniň, degişli ylmy maglumatlaryň käbirini ýat-
lasam ýerlikli bolar hem-de mähriban okyjymyň dürli 
çeşmeleri dörüp, maglumat gözlemek üçin sarp etjek  
wagtyny tygşytlaryn diýip hasap edýärin. Degişli sözlük-
lerde we beýleki ylmy maglumatlara baý çeşmelerde 
ýazylyşyna görä:

S. Akmyradowa. 

Çaý, at. 1. Çaýlar maşgalasyna degişli hemişe gök 
öwsüp oturan, gür şahaly, gyrymsy ösümlik. 2. Şu 
ösümligiň içmek üçin hyzmat edýän guradylan we ýöri-
te işlenen ýapragy. 3. Şu ösümligiň guradylyp ýörite 
işlenen ýapragy atylyp demlenen ýakymly ysly içgi. 

Çaý içer (içim) salym–az wagt, gysga wagt, çaý içer 
ýaly takmyn wagt. Çaý jogap etmek – buşukmak. Çaý teýi 
– çaý içilmezinden öň iýilýän, ýürekse edinilýän nahar.

Çaýçorba, at. Gowurmanyň, akýagyň üstüne çaý 
guýlup iýilýän iýmit.

Çaýçorbalyk, syp. Çaýçorba eder ýaly, çaýçorba ýa-
rarly, çaýçorba etmäge ýeterlik.

Çaý-çörek, at. 1. Nahar. 2. Ýürekselik üçin iýilýän 
ýeňiljek nahar. 

Çaýçy, at. 1. Çaý ösümligini ösdürip ýetişdirmek bi-
len meşgullanýan adam. 2. Çaý gaýnatmak, çaý demläp 
müşderilere hyzmat etmek bilen meşgullanýan adam.

Çaýçylyk, at. 1. Çaýçynyň käri, wezipesi. 2. Oba hoja-
lygynyň çaý ösdürip ýetişdirmek bilen meşgul bolýan 
pudagy. 3. Çaýkeşlik, çaý içmäge meýillilik, çaýy köp iç-
mek häsiýeti. 

Çaýdan, at. Gury çaý salynýan gap, çaýgap.
Çaýgap, at. Içinde atym çaý saklanýan kiçi gap.
Çaýhalta, at. Çaý salynýan kiçijik halta, ýanyňa 

atymlyk çaý göterilýän haltajyk. 
Çaýhana, at. Köplenç, çaý içilýän we ýeňiljek garba-

nylýan naharhananyň bir görnüşi. 
Çäýnek, at. Çaý demlenilýän gap. Ol, köplenç, daş-

dan, keramikadan, käbir halatlarda alýuminden, far-
fordan, aýnadan, demirden hem ýasalýar. 

Käse, at. Çäýnekden çaý guýulýan gap. Ol hem daş-
dan, keramikadan, käbir halatlarda farfordan hem ýa-
salýar. 

Hum – bir ýere göterip äkitmäge niýetlenmedik, iň 
uly külalçylyk önümi. Onuň agzy hem giň bolupdyr. Oka-
ra, käse, jam sokup, içindäki zatlary almak göz öňünde 
tutulyp ýasalypdyr. Oňa, köplenç, galla, un ýaly zatlary, 
käte suwuk zatlary guýup saklapdyrlar. Gum içinde, 
çarwa-ýazlaga çykylanda, çaý gaýnatmak üçin niýet lenen 
suwy saklapdyrlar.

Ybryk – kündük ornuna ulanylýan külalçylyk önümi. 
Digir – jykyrda suw çykarmak üçin, onuň çarhyna 

H. Çüriýew. 

Küýze – suw saklamak üçin gap.  
Keramika, X-XII asyrlar



Küýze – suw saklamak üçin gap.  
Keramika, X-XII asyrlar



daňylýar. Beýleki küýzelerden tapawutlylykda, onuň 
agzy düýbüne görä inçelip gelmän, giňräk bolýar.

Golça — küýzäniň kiçijik görnüşi. Ol hojalykda az 
mukdardaky ýagy, duzy, toşaby guýup goýmak üçin ula-
nylypdyr. Gerek wagty golça suw hem guýlupdyr.

Suw küýze — golçadan, digirden ulurak, humdan ki-
çiräk küýze. Suw guýup götermek üçin onuň gulaklary 
ulurak bolupdyr.

Şeňňil — suw içmek üçin käse görnüşli, bir tarapy 
tutawaçly, kürüşge ornuna ulanylýan küýze. Onuň kä-
diden ýasalanyna şeňňil kädi diýilýär.

Kündük — suw guýmak, kä halatlarda çaý gaýnat-
mak üçin ulanylýan gap. Ol, köplenç, misden ýasalýar. 

Taňka — çaý gaýnatmak üçin ýasalan gabyň bir gör-
nüşi.

Tüňçe — çaý gaýnadylýan jüründiksiz, gulply gap.
Termos — içine guýlan suwuklygy bellibir tempera-

turada saklaýan gap.
Bu sanawy ýene-de dowam etdirip bolardy. Bu pişäni 

okyjynyň özüne goýmagy makul bilýärin.

A. Almämmedow. 
Natýurmortdan bölek

A. Kulyýew. 
Milli natýurmort



A. Amangeldiýew.  
toý aladasy



Bize miras galan edebi hem taryhy ýazgylarda-da çaý 
hakynda köp zatlar aýdylandyr. Muňa meşhur «Görog-
ly» şadessanyndan anyk mysallary getirip bolar. Ynha, 
onuň şahalaryndan käbir parçalar:

«Görogly şol barşyna bir daglykda düşläp, çaý içip, 
nepesini durlap, dem-dynjyny aldy».

« – Haý, Görogly aga, sag-aman gelýärmiň? – diýip, 
atyna iým-suw, özüne çaý-nahar berdiler».

«Ýigitler Göroglynyň töwereginde gola-çolaň edişip, 
kimsi çaý gaýnadýar, kimsi nahar bişirýär».

« – Ajy gök çaýyň, ýagly ýahnanyň başynda-ha öňü-
ňize adam geçirmeýärsiňiz. Edermenlikde Rüstem, 
sa hylykda Hatam bolup gürleýärsiňiz». Şeýle mysallar  
beýleki nusgawy eserlerde  hem näçe diýseň bar. 

Türkmen obalarynyň islendigine baryp, kimdir biri 
bilen birki agyz gürleşeniňden soňra, barjak ýeriňe 
ugraberseň: «Çaýlaşyp git!», «Bir käse çaý içip ýöräber!», 
«Çaý içip, seriňi durlap ugrasaň, barjak ýeriňe «hä» diý-
män ýetersiň» diýen ýaly aýtgylara duş gelersiňiz. Türk-
mençilikde «Çaý içip git!» diýmek, «Nahar-şor hem iýip 
git» diýen many bilen bir hörpden gopýar. Çaý içmek – 

A. Kulyýew. 
Natýurmortdan bölek

A. hajyyew. 
şahyrana agşam

Ý. Kerimow. 
Joralar



S. Akmyradowa. 
Geçmiş



duz datmak. Şundan men, halkymyz çaýy duz ýaly mu-
kaddesligiň deňinde goýýar diýen netijä gelýärin. 

Halkymyz hatda çaýda gudrat bar diýen düşünjä- 
-de eýeren bolmaly. Muňa il arasyndaky käbir yrymlar 
şaýatlyk edýär. «Çaýyň soňy — dostuňa», «Üç käsäni yzy-
na guý, dördünjini özüňe guý, soňkusyny myhmana 
guý», «Çaýyň öňüni özüň iç, soňuny dostuňa ber» di-
ýen aýtgy-nakyllaryň süňňündäki many durmuş bilen 
aýryl maz baglanyşyklydyr. Çaýyň soňy ajy, diýmek, ýo-
kumly bolýar.

«Üç käsäni yzyna guý, dördünjini özüňe guý, soň-
kusyny myhmana guý» diýilmegi näme üçinkä? Meniň 
pi kirimçe, bu çaýy üç gezek agdarsaň, tagamy gowy 
bol ýar, müşki oňat duýulýar, dördünjiniň tagamyny sy-
nap görmek üçin özüň içmeli, del ys bar bolsa, dessi-
ne başgasyny taýýarlamaly, diňe şondan soň myhmana 
hödür lemeli diýildigidir.

«Çaýyň öňüni özüň iç» diýlende nämeler göz öňün-
de tutulýar? Çaýyň öňi — çäýnekden guýlan ilkinji käse. 
Çaý ilkinji gezek çäýnegiň jüründiginden akanda, saý- 
-sebäp bilen şemmä düşmän galan çaý-çöp käsä düşüp, 

G. Töräýew.  

öý eýesiniň gözüne ilýär. Şular bilen baglanyşykly bir 
degişme hem bar.

... Uzak ýerden gelen myhman özüne hödürlenen 
çaýdan bir owurt hem içmän oturanmyş.

— Myhman, çaý içip otur — diýseler, ol:
— Ýok, ony guýan öz käsesini üç gezek çaýkap arassa-

lady, meniň käsämi bolsa arassalaman guýdy — diýipdir. 
Şu ýomagyň aňyrsynda-da halk däbi bar. Nirä barsaň, şol 
ýeriň däp-dessuryny bilmegiň zerurdygyny duýdurýan 
şeýle ýomakdyr henekleri-de bilip goýan ýagşy.

Türkmençilikde çaýyň sarpasy gudrat derejesine  gö-
terilipdir. Köpler käsesine çaý guýlanda, üns bilen syn 
edýärler. Ondan «boýçy» agtarýarlar. Eger-de käsedäki 
çaýda çaý ýapragynyň kiçijik baldagy ýüzüp ýören bolsa, 
myhman geljekdir diýilýär. Onuň boýuna görä geljek 
myhmanyň uzyn-gysgalygy kesgitlenilýär. Boýçynyň 
ýumşak ýa-da gatylygy gelýäniň aýal ýa-da erkekliginiň 
alamaty saýylýar. Boýçy dik bolup duran bolsa, onuň 
eglenmejekdigini, eger ýatyk bolsa, onda onuň ýatyp 
gitjekdigini aňladýar diýen düşünje bar.

S. Akmyradowa. 

Çaýy käsä guýanyňda, onuň ýüzünde emele gelýän 
köpürjigi döwlet, baýlyk hasaplap, maňlaýyna sylynýan 
ýagdaýlara-da gabat gelip bolýar.

Türkmençilikde yrymlara ynanylsa-da, pal atmak hala-
nylmaýar. Ýöne beýleki halklardan aralaşan yrymlara eýe-
rilip, çaýa garap, käbir  zatlary kesgitlemek däbi, seýregem 
bolsa, duş gelýän eken. Pal atylanda, çaý käsä guýlandan 
soňra, ondaky boýçynyň ýagdaýyna garap, ony guýanyň 
häsiýetleri, ahwaly barada bellibir netijeler çykaryp 
bolýarmyş. Eger käsede bir boýçy bar bolsa, ony guýan 
adama üstünlik hemra bolýarmyş. Eger-de käsäniň iki ýe-
rinde boýçy görünse, ony guýan adamyň ýakynlaryndan 
birini ynjytmagy ahmalmyş. Käsede boýçularyň ikisi bir-
den dikelen bolsa, alasarmyklygyň alamaty. Bir boýçy käse-
de ör-boýuna galyp, gapdalyndaky ikisi ýatan bolsa, onda 
gowulyga garaşybermelimiş. Garaz, hytaýly palçylar şu 
usul arkaly 60-dan gowrak ýagdaýy kesgitläp bilýärmişler. 
Bizde bolsa olaryň diňe käbirleri ulanylypdyr. Munuň 
özi halklaryň arasyndaky täsirlenmäniň çaýyň üsti bilen 
ýaýramagynyň bir mysalydyr.

N. Eýeberenow. 
Natýurmortdan bölek

A. Rozyýew. 
Miweler





ÇAÝ iÇSeň  
öMÜR UzAR



n. hojagulyýew. 
hüwdi



Çaýyň ynsan saglygyna täsiri barada gündelik met-
bugatda kän ýazyldy. Çaýyň düzümi, onuň ýokum-

lara baýlygy, nähili dertlere dermanlygy,  ondan dürli 
jöwherleri, melhemleri ýasamagyň usullary barada dür-
li döwürlerde ylmy işler hem kän edildi.  Görlüp oturyl-
sa, bu şypaly içginiň saglyga zyýan ýetirmezligini gazan-
mak üçin, bilip goýmaly zatlar hem bar eken. Hytaýly 
danalar «çaý gadaganlyklarynyň 10-syny» anyklapdyr-
lar. Olary şeýle beýan etmek bolar:

1. Çaý ajöze içilende, ol aşgazana we öt halta zelel 
ýetirip bilýär.

2. Aşa gyzgyn çaý bogazy, gyzylödegi, aşgazany güýçli 
gyjyndyrýar. Onuň gyzgynlygy 62°-dan geçse, dürli 
aşgazan kesellerini döretmegi mümkin. Şoňa görä-de 
onuň gyzgynlygy 56°-dan geçmese ýagşy.

3. Sowuk çaý ötüşen dertleriňi gozgaýar, gakylyk 
top lanmagyna getirýär.

Ý. Rahmanow. 

4. Hetdenaşa ajy çaýyň düzüminde kofein we tanin 
köp bolýar. Ol kellagyrynyň döremegine we ukusyzlyga 
sebäp bolup biler.

5. Çaý demlenende uzak wagtlap saklanylsa, onuň ýo-
kumlylygy peselýär, şol sanda C we P witaminleri ýitirilýär.

6. Çaý birnäçe gezek şemmesine demlenilende, 
onuň düzümindäki peýdaly serişdeler azalýar. Birinji 
demlenende olaryň 50 göterimi bar bolsa, ikinjide — 
30, üçünjide — 10 göterimi galýar. Şondan soňkulary 
bolsa özünde diňe ýaramaz galyndylary jemleýär we 
adama zyýanlydyr.

7. Çaýy nahardan 20–30 minut öň içmeseň, aşga-
zanda proteiniň özleşmegi wagtlaýynça peselýär.

8. Çaýy nahar iýlen dessine içmegem zyýanlydyr. Ol 
aşgazan şiresiniň düzümine täsir edýär we iýmit siňdiriş 
ulgamynyň işini kynlaşdyrýar.ulgamynyň işini kynlaşdyrýar.

G. Rozygulowa. 

9. Dermanlary çaý bilen içmek zyýanlydyr. Onuň 
düzümindäki serişdeler tanin emele getirýär we 
şeýlelikde, dermanlar çökündi döredýär. Hytaýlylar 
«Çaý dermanlary dargadýar» diýip, ýöne ýerden aýdan 
däldirler.

10. Köp duran çaýy, gowusy, içmezlikdir. Ol dürli 
bakteriýalar üçin halanýan iýmitdir. Ony içmek masla-
hat berilmeýär. Emma bir gije-gündiz saklanylan çaýy 
käbir halatlarda çalynýan dermanlyk serişde hökmün-
de ulanyp bolar. Dişleriň sowuklamasynda, düýbi ga-
nanda, agyz boşlugynda ýara emele gelende, göz çyl-
pyklanda çaý bilen ýuwulsa nepi gowy. Sowan çaý iriňli 
ýaralaryň çalt bitmegine hem kömek edýär.

Çaýy şu «gadaganlyklardan» ugur alyp içseňiz, on-
dan lezzet alyp bilersiňiz. Iň esasy-da, çaý ömri uzaldyjy 
serişdedir. 

 

A. Ataballyýew. 

ÇAÝ IÇMeK  
DÄPleRI





A. Nuwwaýew. 

I. Çaýa çagyrmak däbi 
1. Türkmen ýaşululary «Çaý içeniňde, içen ýaly iç-

meli» diýýärler. Munuň üçin mis tüňçe, ojar ýa-da sa-
zak, çeşme ýa käriz suwy, bir bölek nabat, keçe, atymlyk 
gury çaý hemem oňat söhbetdeş gerek. 

2. Ýurdumyzyň dürli ýerlerinde çaýa çagyrmagyň 
birnäçe görnüşi bar. Käbir sebitlerde çaýa çagyrsalar, 
diňe çaý hödürlenilýär. Ýöne, umuman alanyňda, 
ýurdumyzyň ähli ýerinde diýen ýaly çaýa çagyrylanda 
nahara we çaýa çakylyk hökmünde düşünýärler. 

3. Türkmenler gadymy döwürlerden bäri, suwy 
arassalamak üçin kümüş (kümüş gap, çemçe, şaý-sep 
we ş.m.) ulanypdyrlar. Suwuň arassalygyna göwnüň ýet-
mese, häzir hem gaba guýup, içine kümüş teňňe atyp, 
suwy arassalaýanlar bar. Ýöne ýeri gelende aýtsak, biz 
soňky ýyllarda ilatymyzy tutuşlygyna arassa agyz suwy 



Tüňçe – suw gaýnatmak we çaý taýýarlamak  
üçin ulanylan gap. Metal. XII–XIII asyrlar

bilen üpjün etmegi döwletiň içerki syýasatynyň esasy 
ugurlarynyň birine öwürdik. Häzir ýurdumyzyň iň 
çetki künjeklerinde hem suw arassalaýjy desgalar gu-
rulýar.

4. Sährada, çölde otda gaýnan çaý  içilýär. Şonda 
suw armyt görnüşli, galyň çoýun taňkada ýa-da silindr 
görnüşli ýuka mis tüňçede gaýnadylýar. Şeýle şertlerde 
çaý demlemegi talabalaýyk berjaý etmek üçin, «gaýtar-
mak» usuly ulanylýar. Bu bolsa çaý gaýnadylan gaba aty-
lan gury çaýyň doly ýumşamagy we onuň tagamynyň, 
reňkiniň suwa goşulyp gitmegi üçin şeýle edilýär. Il 
içinde: «Çaýy bir gezek gaýtarmak az bolýar, iki ge-
zek gaýtarsaň, çaý bolýar, üç gezek gaýtarsaň, göwne-
jaý bolýar» diýilýän aýtgy hem bar. Bu usullaryň her 
biriniň aňyrsynda  ýeterlik durmuşy esaslar bardyr. 
Çaýy gaýtarmagyň türkmenleriň göçüp-gonup ýören 
döwründen galan bolmagy örän ähtimaldyr. Biziň gün-
lerimizde hem çaýy gaýtarmak däbi berjaý edilýär. Ýöne 
çaýy gaýtarmagyň anyk düzgünleri ýok. 

5. Demlenen çaý ilki bilen kiçiräk aýratyn çäýnekde 
ýaşulularyň öňlerine çekilýär. ýaşulularyň öňlerine çekilýär. 

H. Çüriýew. 
Natýurmortdan bölek



D. Baýramow. 
Natýurmortdan bölek

Uly çäýnege demlenen, birnäçe adama niýetlenen çaýy 
öýüň eýesi üç ýola gaýtaryp, käselere guýup berýär. Märeke-
de bolsa saçagyň başynda oturan ýaşkiçi çaý guýýar ýa-da 
munuň üçin ýörite bir adam bellenýär. Çaý, ilkinji nobat-
da, myhmanlara, soňra bolsa  öý eýelerine hödürlenilýär. 

Eger myhman öýe ilkinji gezek gelen bolsa, onda öý 
eýesiniň özi käsä guýup, myhmana hödürleýär. 

Maşgalada, adatça, çaýy öý bikesi ýa-da maşgalanyň 
her bir agzasy özbaşdak guýýar. 

6. Çaý, takmynan, käsäniň üçden iki bölegine ýa-da 
şondan hem az möçberde guýulýar. Käsäni dolduryp  
myhmana çaý  hödürlenilmegi onuň halanmaýandygynyň 
alamaty diýlip hasaplanylýan ýagdaýlary-da bar. 

II. Çaýy demlemegiň birnäçe usuly bar. 
1. Çaý demlenmänkä, farfor çäýnek oňat gyzdyryl-

malydyr. Çaýyň eremegini-ýumşamagyny güýçlendir-
mek üçin şeýle edilýär. Eger çäýnek gaýnag suwa çaý-
kalyp, soň çaý atylsa, has göwnejaý bolýar.

2. Çäýnek gyzdyrylyp, suw gaýnap başlanda, çäýnege 
gury çaýyň bir atymlygy atylýar we şobada oňa dolýança 
gaýnag suw guýulýar. 



180

Ilki gaýnag suw çäýnegiň ýarysyna çenli ýa-da çaýyň 
görnüşine hem-de sortuna laýyklykda, üçden bir böle-
gine çenli (gök we gara çaý garylanda), kä halatlarda 
dörtden bir bölegine çenli, hatda ondan hem az (gök 
çaý) möçberde guýulýan ýagdaýlary-da bolýar. 

3. Çaý demlenenden soň, çäýnegiň gapagyny çalt 
ýapyp, üstüni hem onuň gapagyndaky deşigi we jürün-
digini ýapar ýaly edip, zygyr ýaglyk bilen basyrmaly. Bu 
diňe bir gyzgynlygy saklamak üçin edilmeýär. Örtülen 
matanyň çäýnekden göterilýän bugy özüne siňdirip, 
efir ýaglarynyň ýakymly ysynyň gitmeginiň öňüni almak 
üçin edilýär. Häzirki wagtda türkmen zenanlary çaý 
basyrmak üçin, ýörite haly basyrgyçlary hem dokaýar-
lar.

4. Çaý demlenen badyna, demini aldyrmak üçin 
goýulýar. Çaýyň demini aldyrmak wagty suwuň ýo-
gynlygyna we çaýyň görnüşine baglylykda, 3-den 5 mi-
nuta çenli dowam edýär. 

5. Kä ýerlerde bolsa çaý basyrylyp goýlanda, çäý-
nekdäki suwuň üstüne dolýança, gaýnag suw guýulýar 
(gök çaý demlenende ikinji gezek 3-4 minutdan 

P. işangulyýew. 
Natýurmortdan bölek



A. işangulyýew. 
Milli mirasymyz



K. nurmyradow
merw äheňleri





A. Çakanowa. 
Güzerde

çäýnegiň 4-den 3 bölegine ýa-da 3-den 2 bölegine çenli 
we üçünji gezek ýene-de 2-3 minutdan öňkiniň üstüne 
dolýança, gaýnag suw guýulýar). 

Çaý demlemek üçin gaýnag suwuň yzygiderlilikde 
birnäçe gezek guýulmagynyň sebäbi çaý doly dem-
lenýänçä, gaýnag suwuň birmeňzeş ýokary gyzgynlyk de-
rejesini saklamakdan ybaratdyr. 

Çaý demlemek tamamlanandan soňra, çaýyň ýüzün-
däki köpürjige üns bermek zerurdyr. Eger köpürjik bar 
bolsa, bu çaýyň dogry demlenendigini aňladýar. Suwuň 
gaýnamagynyň we çaýyň demlenmeginiň wagtynyň takyk 
bolandygyny, çaýyň demlenmeli wagtynyň geçmändigi-
ni we ondan ýakymly ysly maddalaryň uçup gitmändi-
gini görkezýär. Eger çaýyň ýüzünde köpürjik ýok bolsa, 
onda çaýy demlemegiň haýsydyr bir düzgüni bozulan 
bolmaly. Bu köpürjigi aýyrmaly däl. Onuň çäýnegiň ga-

Ö. Mämmetnurow. 
Natýurmortdan bölek

pagyna ýapyşmagyna hem ýol bermeli däl. Şoňa görä- 
-de çäýnek gaýnag suwdan doldurylanda seresaply bol-
maly. Ony ahyryna çenli doldurman, gapagyna çenli 
azajyk ýer goýmaly. Çäýnegiň içine köpürjigiň ýapyşyp 
galmazlygy we çaýa garylyp gitmegi üçin, demlenen çaý 
çemçe bilen (gowusy, kümüş çemçe bilen) bulanýar. 

6. Gündogarda we Orta Aziýada demlenen çaýyň il-
kinji käsesi şobada çäýnege gaýtarylyp guýulýar.  Şondan 
soňra demlenen çaýy käselere guýmak bolar. 

Ýeterlik möçberdäki çaýy şobada demläp,   käselere 
guýmak zerur. Diňe şeýle edilende hakyky, ýokary hilli, 
tagamy we ýakymly ysyny ýitirmedik çaýyň demlenen-
digini kepillendirip bolar. Ýagdaýa görä, çaýyň dür-
li möçberleriniň zerur bolýandygy sebäpli, hojalykda 
dürli göwrümli çäýnekleriň  bolmagy amatlydyr. 

J. Ezizow. 
Natýurmortdan bölek



r. Çeşmeliýewa. 
natýurmort



marguş ýurdunyň külalçylyk önümleri diňe bir ajaýyp hili bilen 
däl, eýsem, görnüşleriniň we mukdarynyň köplügi bilen hem haýran 
galdyrýar. B.e. öňki iii–ii müňýyllyklar







SÜÝtlI ÇAÝ



M. Annagulyýew.
dynç alyş

l. Rejepgulyýewa.
natýurmort



Çaý barada ýazylan ylmy işlerde, makalalarda bu 
usulyň «Çaý demlemegiň türkmen usuly» diýlip 

hem atlandyrylýandygyny bellemelidirin. Bu usuly diňe 
demirgazyk – günbatar sebitlerde ýaşaýan türkmenler, 
şeýle hem günbatar we günorta Gazagystanda ýaşaýan 
gazaklar ulanýarlar. Bu çaý demleniş usuly, meniň piki-
rimçe, milli şertler bilen däl-de, tebigy-howa we hojalyk 
şertleri bilen baglydyr. 

Bu çaý gaýnag suw bilen däl-de, örän ýagly düýe süý-
di bilen demlenilýär. Bu usul çölleriň we sähralaryň 
epgekli howa şertlerinde ýaramlydyr. Şeýle ýagdaýda 
suwuň gyzyla barabarlygy we çägäniň örän gyzmagy (60-
-80ºC) çaýy demlemek üçin esasy şertleri döredýär. 

2,5 – 3 litrlik uly faýans çäýnek gyzdyrmak üçin gyzgyn 
çägede goýulýar. Soňra oňa gara çaýyň 25 gramy atylýar. 
Çaý üstüne bir  bulgur gaýnag suw guýlup ýumşadylýar. 

13*
193

A. Hallyýew. 
Natýurmortdan bölek



Soňra onuň üstüne şobada düýe süýdi guýulýar we 10-15 
minut saklanýar. Soňra çaýyň üstüne  süýt ýaýylanda eme-
le gelýän (birinji gezek ýaýylanda) gaýmagy guýulýar. Te-
bigy usulda uýadylan düýe süýdüne «çal» diýilýär. 

Şondan soňra demlenen çaý çäýnekde gaty çaýkalýar 
ýa-da gowy garylmagy üçin bir gapdan beýleki gaba bir-
näçe gezek guýulýar. 

Şeýle usulda taýýarlanan çaý süýtli çaýyň beýleki 
görnüşlerinden tagamy boýunça tapawutlanýar. 

Bu usulda çaýy şäher şertlerinde hem taýýarlamak 
mümkin. Ýöne munuň üçin gyzgynlyk düzgünini ber-
jaý etmek zerur. 

A. Orazdurdyyew. 
Natýurmortdan bölek

J. ezizow.
milli şaý-sepler



G. Gurbanow. 
Ýüpek ýoly



K. nurmyradow.  
Gyzgala





ÇAÝ iÇmeGiň 
AÝRAtYnlYKlARY



K. nurmyradow. 
Oba durmuşy



Balkan welaýatynyň Hazar ýakasynda ýaşaýan ilatyň, 
esasan, gara çaý içýändikleri bu sebitiň aýra tynly-

gydyr. Mysal üçin, Serdar etrabynda, Bereket etra by-
nyň käbir ýerlerinde ýurdumyzyň köp ýerlerindäki 
ýaly gök çaý içýärler. Türkmenbaşy, Hazar, Balkanabat 
şäherlerinde, Türkmenbaşy, Esenguly, Etrek etrapla-
rynda çaý demlänlerinde, çäýnegi gaýnag suw bilen 
çaýkaýarlar. Şondan soňra oňa çaý atyp, gaýnag suw 
guýýarlar. Çaý demlenenden soňra, çäýnegi örän haýal 
otda çaý taýýar bolýança saklaýarlar. 

Çaý demlemegiň bu usulyndan oňat baş çykarýan 
adamlar onuň örän ýakymly, tagamly, aýratyn çaýdygyny 
belleýärler. Olar «Çaý demini aldy» diýýärler. Şeýle usul-
da demlenen çaýyň gapdaly bilen hökman kişde edilen 
erik hödürlenilýär. Çaý içýänler öz islegine görä, şol erik 
kişdesiniň 5 – 6 sanysyny käsesine atýar. Süýtli çaýyň içil-

Ý. Halmyradow. 
Natýurmortdan bölek

megi Hazarýaka türkmenleriniň  ikinji bir aýratynlygydyr. 
Bu beýleki türki halklaryň wekillerine-de mahsusdyr. 

Süýtli çaý şu usulda taýýarlanýar: syrçaly gaba çaý aty-
lyp, gaýnag suw guýulýar we ýene-de gaýnadylýar. Soňra 
gaýnan çaýa süýt goşulyp, ýene-de gaýnadylýar. Şondan 
soňra çaý  taýýar bolýar. 

Şeýle çaýa «süýtli çaý» diýilýär. Süýtli çaý, adatça, ir-
den ertirlik nahary bilen içilýär. Sebäbi ol doýurýar we 
şähdiňi açýar. 

Ir döwürlerde süýtli çaýy ir daňdan, sagat 4-de ýa-da 
5-de awa gidýän awçylar içer ekenler. Olar awa çykmazdan 
ozal, süýtli çaýy saryýag ýa-da gowurma goşup içipdirler. 

Ýag we gowurma käsäniň düýbüne çöküpdir (kä-
seler orta ölçegde bolupdyr, ýagny adaty däl görnüşde 
gara çaý içilýän ýa-da uly bolmadyk çaýçorba içilýän kä-
seler bolupdyr). Soňra islege görä, käsä garaburç aty-
lypdyr. Diňe şondan soň süýtli ajy çaý guýlupdyr. Şeýle 
çaýy içen awçy ördek awlamak üçin gamşyň içinde, suw 
ýakasynda uzak wagtlap oturyp bilipdir we üşemändir. 

Bütin Aziýada we Ýewropanyň çäginde saglygyňy 
berkidýän we ömrüňi uzaldýan ajaýyp içgi bolan berkidýän we ömrüňi uzaldýan ajaýyp içgi bolan 

W. Orazberdiýew. 
Natýurmortdan bölek

çaýy içmeýän adamy tapmak kyn. «Dirilik suwuny» 
gözleýjileriň çaýy onuň örän möhüm düzüm bölegi 
hasap lamagy ýöne ýere däldir. Çaý özüniň meşhurlygy 
boýunça häzirki döwre çenli mälim bolan ähli içgiler-
den öňe geçýär. 

Çaýy ähli ýaşdaky adamlar gije-gündiz, gyşyn-ýazyn 
içýärler. Çaýyň şeýle meşhur bolmagy näme bilen bagly? 

Aslynda türkmenler çaý içmegi halaýan millet.
Durmuşyň ähli pursatlarynda, ähli pasyllarda, ähli 
ýaşdaky adamlaryň  çaý içmegi aňrybaş lezzet bilýändi-
gini hemmämiz bilýäris ahyryn. 

Orta asyrlarda Horasanda ýaşap geçen belli alym 
Muhammet Aufiniň «Hekaýatlar ýygyndysy we rowa-
ýatlaryň öwüşgini» atly kitabynda getiren rowaýaty aýratyn 
ünsümi çekdi. Rowaýata görä, Hara dagynyň depesinde 
mekan tutunan kuwwatly jadygöý Ahtaý hökümdar Hü-
seýine ogullarynyň bir-biri bilen uruşmagyny bes etdir-
mek üçin çaýyň gury ýapraklaryny sowgat beripdir. «Ony 
(çaýy) demlärsiň, şol çaýdan ogullaryňy gandyrarsyň we 
seniň öýüňde parahatçylyk höküm sürer, duşmanlaryň 
heläk bolar» diýip, Ahtaý belläpdir. 

B. Orazmämmedowa. 
Natýurmortdan bölek

mary welaýatynyň Taryhy we ülkäni öwreniş muzeýinde gadymy  
külalçylyk önümleriniň dürli görnüşleri saklanýar 





Türkmenler yssy howada gyzgyn içgileriň peý-
dalydygyny we onuň suwsuzlygyňy gandyrýandygyny 
gadymdan bäri oňat bilipdirler. Şoňa görä-de olar  çaýy 
köp içýärler. Türkmenleriň aglaba bölegi gök çaýy gowy 
görýän hem bolsa, ýurdumyzyň günbatarynda süýtli 
gara çaýy köp içýändikleri, ýagny gara çaýa täze saglan 
düýe süýdüni goşup içýändikleri, ýokarda belleýşimiz 
ýaly, özboluşly aýratynlykdyr. 

Mary welaýatynyň Ýolöten, Tagtabazar etraplarynda 
bolsa düýäniň ilkinji saglan süýdünden özboluşly içgi-
ni — «şir çaýy» taýýarlamak däbe öwrülipdir. Olar süý-
de islege görä gök çaý we biraz guýruk ýagyny goşup, 
goňşularyna paýlapdyrlar. 

Meniň pikirimçe, XIX asyryň ahyrynda Türkmenis-
tana syýahat eden rus alymy E.Markow gundogar halk-
larynyň, şol sanda gadymy türkmenleriň durmu şyny 
suratlandyrmagy ussatlyk bilen başarypdyr. Ol şeýle 
ýazypdyr: «Bazarlar Gündogarda ähli halkyň adaty ýyg-
nanýan ýeri. Olar bu ýerde ähli adamy — görjeginem-
görmejeginem görýär. Alysdaky şalyklarda bolup geç-
ýän syýasy wakalardan başlap, sähradaky haýsydyr bir ýän syýasy wakalardan başlap, sähradaky haýsydyr bir 

B. Orazmämmedowa. 
Natýurmortdan bölek

Tegelek (solýar) nagyş özüniň ýönekeýligine garamazdan, 
islendik önümi gözel görkezýär. B.e. öňki ii müňýyllyk

Ajyguýudan tapylan gap. B.e. öňki ii müňýyllyk



Goňurdepeden tapylan tylla gaplar. B.e. öňki iii müňýyllygyň 
ahyry – ii müňýyllygyň ortasy



külbedäki bolan iň soňky gybata çenli ähli täzelikleri 
eşidýär. Bazarlar bolmasa, ýaşaýyş öz manysyny ýitirer-
di... Şoňa görä-de aşhanajyklar, çaýhanalar, süýjülik 
satylýan ýerler bu ýerde her ädimde, açyk howada gur-
lan çadyrlarda, baglaryň kölegesinde, ýöne hemişe 
haly, keçe düşelen ýerlerde ýa-da gysga aýakly agaçdan 
edilen giň we pessejik sekilerde guralýar. 

Egni donly onlarça adam kölegede bir-birine ýakyn 
oturýar-da, howlukman uly farfor käselerde gök çaý 
içýär. Çaýy ýerli ilat üçin Hindistandan parslar getirýär... 

Çaý sähraýy aziýalylaryň her gün içýän zerur içgi-
sidir. Hatda türkmenler, sartlar, gyrgyzlar, galmyklar 
hem ýola çykanlarynda, guşaklarynda örän zerur bol-
jak gaýyşdan ýasalan tegelek gaby ýanynyň käsesi bilen 
göterýärler. Käse çaý içmek üçinem, suw içmek üçinem 
örän amatly. Merwiň bazarynyň açyk,  çaklaňja dükan-
lary goýun derisinden tikilen örän arzan gyzyl reňkli 
gaýyş gutujyklardan doly. Türkmen ülkesinde iň bir 
çetdäki obada hem, Buharada ýa-da Kokantda bolsa 
iň bir kiçijik gyşlakda hem ýol ugrunda çaýhana ýa-da 
çaý dükanjygy hökman duşýar. Metjit adamsyz bolup çaý dükanjygy hökman duşýar. Metjit adamsyz bolup 

A. Muhammedow. 
Natýurmortdan bölek

bilýär. Ýöne siz Aziýada günüň islendik wagtynda, ertir-
den ýarygijä çenli gök çaý içip, wagtyny hoşlap oturan 
musulman adamy bolmadyk çaýhana görmersiňiz». 

E. Markow: «Çaý içmek rus adamynyň hem doga-
bitdi milli häsiýeti hasap edilýär. Ýöne şol häsiýet hem, 
biziň gündelik durmuşymyza mahsus bolan köp sanly 
beýleki zatlar hem bize çarwa aziýalylardan geçip, soňra 
bütin Ýewropa ýaýrapdyr» diýen netijä gelýär.  

Türkmenlerde «Çaýyň höziri – üýtgeşik!» diýen aýt-
gy bar. Bu barada mundan gowy aýdyp hem bolmaz. 
Ýöne men bu sözleriň üstüne «Ol saglygy hem berkid-
ýär» diýen sözleri goşardym. 

Çaý – myhmansöýerligiň nyşanydyr. Öýe myhman 
gelende oňa çaý hödürlemeýän maşgala türkmenlerde 
ýokdur diýilse, dogry bolar.  

Taryhyň sahypalaryny agtaryp görseň, hakykat-
dan hem, gadymy Ýüpek ýolunyň çatrygynda ýerleşen 

Ý. Halmyradow. 
Natýurmortdan bölek

Türkmenistanyň birwagtlar Amul, Merw, Nusaý, Ür-
genç, Maşady-Misserian diýlip atalandyrylan künjek-
lerinde däl, eýsem, has kiçiräk şäherdir kentlerinde 
ululy-kiçili çaýhanalaryň bolandygy aýdylýar. Hut XX 
asyryň ortalaryna çenli hem Aşgabadyň merkezindäki 
Teke bazarynda, ondan daş bolmadyk Köşüde dürli 
çaýhanalar, Mary şäheriniň merkezinde bolsa «Ýol-
barsly» ady bilen meşhur çaýhana bolandygy hakynda 
anyk maglumatlar bar. Olar barada şol döwrüň waka-
laryndan söhbet açýan  eserlerde hem edebi ýordumla-
ra duşýarsyň. 

Öz döwrüniň meşhur şahyry bolan Körmollanyň  
gazallarydyr gyzykly gürrüňlerini diňlemek üçin Mary-
nyň «Ýolbarsly» çaýhanasyna iň uzakdaky obalardan 
hem adamlar pyýada, atly ýa eşekli geler ekenler.

Köşüdäki uly çaýhanada hem Mätäji şahyryň hemişe 
diýen ýaly goşgy okandygy hakynda gürrüňler bar. 

Ö. Mämmetnurow. 
Natýurmortdan bölek

Goňurda ýaşaýşyň dürli döwürlerinde suwuklyklary 
guýmak üçin dürli gaplar ulanylypdyr.  B.e. öňki iii müňýyllygyň  
ahyry – ii müňýyllygyň ortasy

Bürünçden ýasalan bulgurlar we okaralar örän ýuka  
bolupdyr. B.e. öňki iii müňýyllygyň ahyry – ii müňýyllygyň 
ortasy



Benduwanda ýaşaýşyň dürli döwürlerinde suwuklyklary 
guýmak üçin dürli gaplar ulanylypdyr.  
B.e. öňki i müňýyllyk



Ý. Rahmanow.
Milli natýurmort



Gel, ÇAÝ IÇelI!



Tüňçe – suw gaýnatmak we çaý taýýarlamak  
üçin ulanylan gap.  
metal, XiX asyr – XX asyryň başy



Orta Aziýa syýahat eden syýahatçylaryň biriniň günde-
liginde: «Türkmenlerde-de çaý içmegiň aýratyn däbi 

ýa-da bu «jadyly içgini» içmek bilen bagly dessurlar ýok 
däl. Ýöne... bir täsin däp bar. Ol ähli türkmenlere mah-
susdyr. Gündelik durmuşda şol däp ýerine ýetirilmän, çaý 
içilmeýär. Bu däbe «gaýtarmak» diýilýär. Çaý demlenen-
de, käsä çaý guýýarlar-da, ony ýene çäýnege gaýtarýarlar. 
Bu hereket hökman üç gezek gaýtalanýar. Soňra çäýnegi 
gyra süýşürýärler-de, «demini alsyn!» diýýärler. 

Şondan birnäçe wagt geçenden soň, hezil edip çaý 
içmäge başlaýarlar. Kä ýerlerde çaýyň nähili demini 
alan dygyny görsün diýip, onuň ilkinji käsesini öý eýesine 
guýup berýärler...» – diýip ýazylypdyr. Bu ýazgy biziň çaý 
däp-dessurlary hakyndaky pikir ýöretmelerimiziň dog-
rudygyny tassyklaýan subutnama bolup, türkmenleriň 
durmuş hakykatynyň suratlandyrylmasydyr.

K. Kadyrow. 
Natýurmortdan bölek

Häzirki döwürde ýokary hilli çaýy nädip barlama-
gy maslahat berýändiklerini ýatlaň: gowy çaýyň gaýnag 
suw guýlan dessine reňki hem, ýakymly ysy hem ýüze 
çykmaýar. Munuň üçin biraz wagt gerek bolýar. Çaýyň 
howasynyň ýetmegi gowy netije berýär. 

Türkmenistanyň dürli künjeklerinde tagam iýmek, 
iň esasy-da çaý içmek kadalary aglaba birmeňzeşdir.
Ýöne şonuň bilen birlikde ýaşaýyş düzgünlerine, te-
bigy-howa şertlerine baglylykda, käbir däp-dessurlaryň 
aýratynlykda saklanyp galandygyny hem aýtmaly.  
Onsoňam, käbir dessurlar halkymyzyň durmuş endik-
lerine  goňşy halklardan geçendir diýip pikir edýärin. 
Ynha, Ahal, Mary welaýatlarynda çaýy, köplenç, nahar-
dan soň, Lebap, Daşoguz welaýatlarynda nahardan öň 
we soň içýärler. Tagtabazar, Ýolöten taraplarynda bolsa 
nahar iýip otyrkalar hem çaý içýärler.

Döwürler üýtgeýär. Şoňa baglylykda durmuş-ýaşaýyş 
kadalaryna hem zamana laýyk özgerişleriň girýändigi 
düşnüklidir. Aýtjak bolýanym, mundan 20 – 30 ýyl ozal 
oba ýerlerinde her bir myhmanyň öňünde göwrümi uly 
bolmadyk (ýarym litre çenli) aýratyn çäýnek goýýardy-

A. Nuryýewa. 
Natýurmortdan bölek

Jüründikli küýze.  
metal, XiX asyr – XX asyryň başy



R. Abdyllaýew. 
Duz-tagam



h. Çüriýew. 
Küýzeli gyz



lar. Şäherlerde birnäçe myhmanyň öňüne bir uly çäý-
nek goýýardylar. Indi bolsa nirä baraý, tapawudy ýok, 
her myhmanyň öňüne  göwrümi uly bolmadyk çäýnek-
de çaý goýulýandyr.

Çölde, sähra ýerlerinde ýaşamagy türkmen halkynyň 
myhmansöýerliginiň birnäçe dessurlarynyň döremegi-
ne getirdi. Olar barada ençeme  kitap ýazsaňam azdyr. 
Türkmen garasöýmez adama örän jaýdar häsiýetnama 
berýär: «Bir käse çaýam bermez» ýa-da gysganç adamy 
ýepbekleýär: «Suwsana çaý bermez». Biziň gündelik 
durmuşymyzda «Gel, çaýa oturaly!», «Gel, çaýlaşaly!»  
diýen sözleri günde birnäçe gezek eşidip bolýar. Çaý 
başynyň söhbedi bolsa üýtgeşikdir. Gelen myhman 
gaýdan ýeriniň ýakyn ýa-da alysdygy bilen baglylykda, 
özi bilen birnäçe eşidilmedik täzelik getirendir. Del 
gürrüňleri ýa-da toý-tomga çakylygy diňe çaý başynda 
eşitmegiň lezzetini hemmeler hem bilýändir.

Biziň halkymyzyň çaýy ýaşaýşyň zerur şertleriniň bi-
rine öwrendigine haýranlar galyp oturmaly. «Kelläm 
çat açyp barýardy welin, bir çäýnek ajy çaý içdim, agyry 
el bilen aýrylan ýaly bolaýdy» ýa-da «Aýazda işläp, üşäp 

G. Myradowa. 
Peýzaždan bölek

geldim-de, bir çäýnek gök çaý içdim welin, endamym 
gyzaýdy» diýlen gürrüňleri eşitmedigiňiz ýokdur. Haky-
katdan hem, öňler (köp ýerlerde häzirem) kesel-söke-
liň, dümewlemäniň, köplenç, ojar odunyň başynda 
otu  rylyp içilen çaý bilen bejerilendigi  mälimdir.

Islendik türkmen ýaşulusy çaýyň nähili odunda 
hem haýsy gapda gaýnadylandygyny tagamyndan bil-
ýär. Çeşme suwuny, guýyň suwuny ýa-da suwgeçiriji 
ulga myň suwuny, ýanynda oturan ýaly, ýalňyşman kes-
gitläp bilýärler.

Çaýyň tebigy ysy onuň iň gowy lezzetidir. Ojar odun-
da, galyň çoýun taňkada gaýnadylan çaýyň tagamy üýt-
geşikdir.

Käteler adamlaryň hormatly myhmanlar üçin ýa-da 
beýleki möhüm sebäbe görä şäherdäki öýüniň how-
lusynda ot ýakyp, birnäçe taňkada çaý gaýnadýandyk-
lary hem şonuň üçindir. Adatça, işe ýa-da başga bir ýere 
howlugýan bolsalar-da, goňşularyň hiç biri şeýle çaýdan 
ýüz döndermeýär.

 Syýahatda ýa-da uzak wagtlaýyn saparda bolnanda, 
meýdanda ýuka mis tüňçe ulanylýar. Geçmişde ýüküni 

özi göterip, uzak ýola düşen adam, onda-da üstüne iň 
gerekli zatlary  ýüklenen atdyr eşegini ýa-da düýesini ýa-
datmak islemeýän adam, tüňçesi bilen çäýnek-käsesini 
kiçijik goşhaltada hökman özi göteripdir. Bu, ylaýta- 
-da, çarwa ata-babalarymyzyň, soňam kerwen bilen ýola 
düşen eždatlarymyzyň berk kadasy bolupdyr. Munuň 
anyk sebäbini magat aňladýan bir rowaýat hem bar.

... Ýol söküp barýan kerwen gelip, dag jülgesiniň içi 
bilen gidýän ýola düşýär. Giden zaw, jülge bilen ýylan 
yzy ýaly uzaýan ýol, ynha, birden belent kerte dyrmaşýar. 
Kerwenbaşynyň goş-köteli bir eşege ýüklenen eken. 
Tekiz ýerde ýöremäge endik edeninden soň, üstesine- 
-de, iki dag gerşiniň arasyndaky şagyrdap ýatan ownuk 
daşly ýerden öň ýöräp görmändigindenmi-nämemi, ýa- 
-da yzdan gel ýän, bu ýollardan ozalam ençe gatnan garry 
göhert «bol, çaltrak!» diýýän ýaly yzyndan çalaja itekleýär-
mi, garaz, eşek gaýadan gaýdýar. Şonda kerwenbaşy 
gygyrýarmyş: «Haý, janawar, nirä, wah, ýykylsaňam, sere-
sap ýykyl, gaňňaňa çäýnek-käse daňlandyr, döwäýme!». 

Tebigata seýrana çykyp, çaý içmekçi bolarsyň. 
Ýukajyk mis tüňçe azajyk odunyň howruna-da «lykyr- 

A. işangulyýew. 
Tutly dere

A. Hallyýew. 
Milli owaz (eserden bölek)

15*



margiananyň daşdan we kümüşden ýasalan gaplary, 
köplenç, meňzeş şekilde bolupdyr. B.e. öňki iii müňýyllygyň 
ahyry – ii müňýyllygyň ortasy



Goňurda ýaşaýşyň dürli döwürlerinde suwuklyklary 
guýmak üçin dürli gaplar ulanylypdyr.  
B.e. öňki ii müňýyllyk



-lykyr» edip ugraýar. Özüň demläp, az salym hem agzy-
na käse düňderip goýup, soňam çaýy agdaryp, käsäňe 
guýarsyň welin, iýeniň, türkmen aýtmyşlaýyn, «çägä 
siňip giden ýalydyr». Ojar oduna tutulan çöregiň 
ýeňsesine çöp diräpjik, gowuja gyzdyrarsyň welin, edil 
ýaňyja bişen ýaly bolaýar. Ata-babalarymyz «Iki bişirilen 
çöregiň lezzeti başgaça bolýandyr” diýenlerinde, şol 
gyzdyrylan çöregi göz öňünde tutandyrlar. Gapdalynda 
garna salnan ýa--da pitä gapgarylan gowurma bolaýsa-
-ha, tüýs aňrybaş  lezzetdir. Sebäbi Garagumuň goýnun-
da biten ýüz dürli ot-çöplerden iýýän goýun-geçiniň  
gowurmasynyň tagamyny, onuň ýokumlylygyny siz 
başga hiç ýerden tapmarsyňyz. 

Lukmançylyk ylmy gurak howada, özem, köplenç, 
gury ot-çöp iýýän mallaryň etiniň has ýokumly hem 
süýji bolýandygyny ykrar edýär. Çölde biten sazak, ojar, 
gandym, çerkez ýaly oduna gaýnap, tüsse siňen çaýyň 
tagamy hem has tapawutlydyr. Türkmeniň iki sany 
özboluşly ýakymlylygynyň birleşmegi bolsa ýatdan çyk-
majak täsirleri galdyrýar.

A. Nuryýewa. 
Natýurmortdan bölek

Eger uzak ýyly diýen ýaly meýdanda ýa-da çölde ge-
çirýän gumlularyň goşuna  ýolagçy düşse, ilki bilen oňa 
çaý hödürleýärler. Diňe şondan soň onuň bu ýerlerde 
näme işläp ýöreni bilen gyzyklanýarlar.

Men her gezek Garagum sährasynda mal yzynda 
gezýän gopan-çoluklarymyzyň arasyna baranymda, üýt-
geşik lezzet alýaryn. Ýylyň islendik paslynda-da meý-
danda içilen çaý üýtgeşik lezzet berýär. 2008-nji ýylyň 
sowuk gyşynda balkanly çopanlaryň goşunda bolanym-
da-da bu hakda gürrüň edipdim.

 Çarwa halkynyň myhmansöýerligi has-da üýtgeşik. 
Çaýyň gapdaly bilen diňe ýaňyja bişen gömme çörek, 
gowurma ýa-da şaha nabat däl, eýsem, saryýag, gurt, 
geçi ýa-da goýun süýdünden edilen peýnir, agaran, 
çomujyň toşaby, sargan... ýaly tagamlary hem goýýarlar 
welin, düýe ýüňünden edilen saçagyň üsti şäherde ýa- 
-da obada her gün görmeýän nygmatlaryňdan dolaýýar. 

Türkmenler çaý içmäge tüýs ýürekden çagyrýarlar. 
Ýeke özüň içen çaýyň bir başgadygyna, dostuň ýa- 

-da myhman bilen dünýä aladalary barada söhbet edip, 

A. Myradalyýew. 
Natýurmortdan bölek

içilen çaýyň bir başgadygyna men köp gezek göz ýetir-
dim. Bizde hiç kim çaýy ýeke oturyp içmegi halamaýar. 
Eger öý eýesiniň çaý demlän mahaly goňşusy ýa-da gowy 
tanyşlary gelse, ol gül-gül açylýar.

Köplenç, türkmen obalarynda toý tutulanda, 
toýdan öň geňeş edilýär. Geňeşe garyndaşlardyr ýakyn 
dost-ýarlar ýygnanýar. Şonda çaý-nahardan soň, her 
ki miň toý gününde etmeli işleri kesgitlenilýär. Toýa 
gelen märekäniň çaý bilen üpjünçiligine aýratyn üns 
beril ýär. Bu işi etjek adamlar saýlanylyp-seçilip alynýar. 
Olaryň işeňňirligine, hoşgylawlygyna, gülerýüzlüligi-
ne aýratyn ähmiýet berilýär. Şeýdip saýlanan birnäçe 
ýetgi njege hem-de ýaş ýigitlere semawarlara seretmek 
we adamlara gyzgyny bilen, olaryň isleglerine görä, ajy 
ýa-da ýuwan edip, gara hem gök çaý demläp bermek 
tabşyrylýar. 

Sadaka, hudaýýoly ýa-da başga bir sebäbe görä märeke 
ýygnananda hem ýagdaý şunuň ýaly. Gazanlardan çet-
räkde ýüz-ýüz elli litrlik uly «güpler» durandyr. Olaryň 
ýany çäýneklerden doludyr. Hyzmat edýan ýigitler toýa 
gelen myhmanlaryň arasynda aýlanyp: «Size nähili çaý ge-

A. Nuryýewa.  
Natýurmort

K. Mirgalimow. 
toý mukamy



A. öwezdurdyýew.
Käseler

M. Gylyjow.
Gadymy küýzeler

M. Gylyjow.
Milli gaplar



A. öwezdurdyýew.  
toý çäýnekleri



A. nuryýewa. 
Gülli küýze



tirip bereýin?» diýip, sorap ýörendir. Şu işde örän çeýe, 
süýji dilli, ussat bolmalydygyny ýokarda hem belledim. 
Biziň milli sungatymyzyň ilhalar eserleriniň biri bolan 
«Aýna» operasyndaky wäşi, şelaýyn, bir elinde çäýnek, bir 
elinde käse pyrlap, märekäniň içinde ýelgamak ýaly bolup 
aýlanýan Sapar çaýçynyň keşbi köpleriň göz öňündedir.

Bu iş ynanylan adam kime nähili çaý getirmelidigini 
gowy bilmeli. Hormatly myhmanlara aýratyn gadyr edi-
lip, farfor ýa-da faýans çäýneklerde çaý getirilýär, «daş 
käse» berilýär. Çaýyň ýany bilen süýjülikler, kişmiş, bal, 
hoz hödürlenilýär. Has köplük bolup içýänler üçin bol-
sa çaýyň ýanynyň pampazasy bilen uly demir çäýnek-
lerde getirilýän halatlary-da bolýar. Şeýlelikde, häzir 
geňräk ýaly görülse-de, irki döwürlerde çaýyň ýany bilen 
hödürlenilýän süýjüliklere görä myhmanyň derejesini 
kesgitlemek hem mümkin bolupdyr — myhmanlaryň 
biriniň öňünde bal, beýlekisiniň öňünde bolsa adaty 
gant goýlandygy barada ir döwürde ýazylan çeper eser-
lerden okamak bolýar. 

Çaý biziň milli tagamlarymyzyň, hödür-kere mi-
miziň  aýrylmaz böleginiň biridir. Yssy we gurak ho-

A. Nuryýewa. 
Natýurmortdan bölek

wa şert lerinde ýaşan türkmenler azyk önümlerini uzak 
wagtlap «sowadyjysyz» saklamagyň özboluşly usul-
laryny ta pyp dyrlar. Şeýlelikde, gowurma peýda bo-
lupdyr. Mal ýagynda gowrulyp, guýruk ýagy guýlan ete 
gowurma diýilýär. Uzak ýerlere gidilende, düzde we 
çölde gowur manyň belli bahasy ýokdur! Käsä birnäçe 
bölek gowrulan eti atyp, üstüne gyzgyn çaýy guýsaň, 
ýarym minutdan bal ýaly «çopan çorbasy» taýýardyr. 
Bu çorbanyň ýakymly tagamy we ysy bellibir derejede 
gyzgyn gök çaýdandyr. 

Uzak ýola ýolagçy bolanyňda, ýanyň bilen gowurma 
hem tamdyr çöregini, atymlyk gök çaý alyp gitmek türk-
men üçin häsiýetli ýagdaýdyr. Şunuň sebäbi nämedenkä 
diýip, heý, oýlanyp gördüňizmi? Meniň pikirimçe, 
onuň sebäbini mukaddesliklerimizden gözlemeli. 
Oýlanyp otursaň, mukaddes çörekde-de, gowurdakda- 
-da, gök çaýda-da Watan düşünjesi bar. Ine, şunuň özi 
hem jana hoş ýakýandyr, lezzet berýändir.

A. Nuryýewa. 
Natýurmortdan bölek

Halkymyzda «Naharyň öňi, çaýyň soňy – dostuňa» 
diýen nakyl bar.  

Sebäbi ilki guýlan nahar — naharyň iň süýji, ýagny 
iň datly, gyzgyny sowamadyk bölegi. Çaýyň soňky käse-
si bolsa, iň lezzetlisidir. Şeýle çaý iýlen naharyň gowy 
siňmegi üçin örän peýdalydyr. 

Halk tebipçiliginde, çaý ýedi gezek gaýtarylsa (gaý-
tarmak üçin üç gezek käsä, üç gezek bolsa yzyna ýene 
çäýnege we soňky gezek çäýnekden içmek üçin käsä 
guýlan), çaý doly arassalanýar diýip hasap edilýär. 

Okan edebiýatlarymyň arasynda ýaponiýaly sun-
gaty öwreniji Kakudzo Okakuranyň «Çaý hakyndaky 
kitabynda» ýazan setirleri aýratyn ýadymda galypdyr. 
Ol: «Çaý hödürlemek hiç wagt artykmaçlyk etmeýär 
we ýakymlydyr. Çaýyň o diýen bahasy ýokdur, ýöne ol 
seýrek duş gelýän gymmatlykdyr. Çaý tebigylygy we 
sazlaşygy, myhmansöýerligi we parahatçylygy söýmegi 
aňladýar» diýip ýazýar. Alymyň şu aýdanlary türkmen 
ruhuna hem tüýs laýyk gelýär.

 

A. Muhammedow. 
Natýurmortdan bölek

W. Gyllyýewa. 
Mukam



G. Myradowa.  
milli şaýlar



ÇAÝYň Himiki  
DÜZÜMI

16*



şanly geçmişiň şaýatlary



Elbetde, bizi – çaý içýänleri, ozaly bilen, çaýda bar 
bolan himiki maddalar baradaky meseläniň gyzyk-

landyrýandygy tebigy zatdyr. Çaýyň asyrlarboýy öwre-
nilip gelinýändigine, onuň himiki düzümini açma gyň 
üstünde alymlaryň azyndan ýüz elli ýyl bäri işleýän-
diklerine garamazdan, çaýyň himiki düzümine haýsy 
maddalaryň girýändigi diňe soňky onýyllyklarda äşgär 
edildi. Ýöne welin häzir hem çaýdaky käbir himiki 
maddalaryň ýa-ha üsti açylman galdy, ýa-da ol barada 
umumy düşünje alyndy. 

Eger XIX asyryň aýaklarynda çaý birnäçe  esasy mad-
dadan ybaratdyr diýlip hasap edilen bolsa, onda häzir ki 
wagtda maddalaryň onlarça iri toparynyň bardygy, her 
toparyň hem köp sany çylşyrymly we ýönekeý element-
leri özüne birleşdirýändigi belli edildi. Çaýyň himiki 
düzümine girýän maddalaryň we birleşmeleriň umu - 

H. Annabaýew. 
Natýurmortdan bölek

my sany on-on bäş ýyl mundan ozal 130-a golaý diýlip 
hasaplanýardy, häzirki wagtda kesgitleneni 300 töwere-
gi bar. Özi-de olaryň 260-synyň formulasy hem  ýüze çy-
karyldy. Çaý özüniň himiki düzümi boýunça,  çylşyrymly 
we dürli görnüşli ösümlikdir. Gök çaýyň ýapragynyň 
ýaňyja ýyglanynyň we şol ýaprakdan alnan gury çaýyň 
himiki düzümi birmeňzeş däldir. Gury çaýda ol has köp 
dürli görnüşdedir we çylşyrymlyrakdyr. Şol bir wagtyň 
özünde täze ýyglan ýaprakdaky himiki maddalaryň 
bellibir bölegi fabrikde gaýtadan işlenilen gury çaýda 
ýitip gidýär: käbirleri bütinleý ýok bolýar, käbirleri 
okislenýär we kem-käs üýtgeýär, üçünjileri çylşyrymly 
himiki täsirlenmelere sezewar bolup, täze maddalar 
emele gelýär. 

Çaýyň ereýän bölegi adam bedenine aralaşýar. 
Şonuň üçin hem bu barada birneme giňişleýin durup 
geçmegi makul bildim.

Barlaglaryň görkezmesine görä, çaý 30-50% eks-
traktdan, ýagny suwda ereýän böleklerden durýar. Ere-
mek hakykatda hiç wagt doly bolup geçmeýär. Gök 
çaýlaryň maddalarynyň ereýjiligi ýokary (40-50%), gara 

T. Gylyçdurdyýewa. 
Natýurmortdan bölek

Bürünje beslenen miras



çaýlaryňky pesräk (30-45%) bolýar. Mundan başga-da çaý  
ýapragy ýaş, ter, körpe, hili ýokary boldugyça, alnan 
gury çaýyň ekstraktiw maddalary şonça-da köp bolýar. 
Munuň tersine, ýapraklar ulalyp gatadygyça, ereýän 
maddalar demlenen çaýa şonça-da az çykýar, şol se bäp-
li-de çaý ýuwan, tagamsyz bolýar.

Efir ýaglary gök çaýda-da, gara çaýda-da bar. Olaryň 
mukdarynyň ujypsyzdygyna garamazdan, beýleki mad-
dalara garanda ünsi has köp çekýärler: hut şolarda gaýta-
lanmajak ýakymly ys bardyr diýen çaklama dogry bolup 
çykdy. Çaýyň hili  düzümindäki efire baglydyr. Çaýyň 
gök ýapragynda efir ýaglarynyň diňe 0,02%-iniň bardygy 
häzir doly tassyklanyldy. Bu bolsa şol ýaglaryň arassa 
görnüşiniň 100 gramyny almak üçin, ýarym tonnadan 

P. işangulyýew. 
Natýurmortdan bölek

gowrak çaý ýapragyny işläp bejermelidigini aňladýar. 
Çaý ýapraklary işlenilende, efir ýaglarynyň mukdary 
70-80%-e ýetýän hem bolsa, şunda başga-da bir proses 
bolup, onda täze efir ýaglary döreýär. Taýýar çaýda efir 
ýaglarynyň düzümindäki himiki komponentleriň sany 
bir maglumata görä 20 we şondan hem ýokary bolýar, 
beýleki, has täze maglumata görä bolsa ol 32-ä çen-
li ýetýär. Muňa garamazdan, efir ýaglarynyň arasynda 
ýüze çykarylan hem bolsa, entek öwrenilmedik we hi-
miki taýdan açylmadyk birleşmeler bar. Efir ýaglarynyň 
köpüsinde bägüliň, balyň, waniliniň, sitruslaryň, 
sireniň, korisanyň yslary bar. Ysly maddalaryň şeýle 
assortimentiniň garyndysynyň gaýtalanmajak burk 
urýan  ýakymlylygy döretmäge ukyplydygy  täsindir. 

M. Gylyjow.  
Natýurmortdan bölek

A. Akyýew. 
Çaýhana



ö. Mämmetnurow. 
türkmen saçagy



ÇAÝYň  
DÜzÜMInDÄKI  
WItAMInleR



Milli türkmen ojagy 



Çaýda witaminleriň ählisi diýen ýaly bar. Onda A 
prowitamini bolan karotin bar, ol biziň görejimiz 

üçin (aýratyn hem, göz keratiti bilen keselleýän gartaň 
adamlar üçin) möhümdir. Mundan başga-da ol burnuň, 
bokurdagyň, bogazyň, öýkeniň, bronhlaryň, peşew- 
-jyns organlarynyň nemli näzik bardalarynyň kadaly ýag-
daýda saklanmagyny üpjün edýär. Çaýda B witamininiň 
uly topary hem bar. B1 witamini (tiamin)  ähli nerw 
ulgamymyzyň kadaly işlemegine ýardam edýär hem- 
-de içki sekresiýa mäzleriniň (böwrekleriň üstündäki 
mäzleriň, galkan görnüşli mäziň we jyns mäzleriniň) 
işleýşini sazlamaga gatnaşýar. Şeýle hem bu witamin 
berhiz, aşgazanyň baş keseli, bogunagyry keseli bolan 
adamlara hem peýdaly täsir edýär. B 2 witamini (ribofla-
win) adamyň derisini-hamyny owadan, çeýe edip, onuň 
gaýzykmagynyň we guraklaşmagynyň öňüni alýar ýa-da 

şeýle ýagdaýlaryň ilerlemegine aňsat ýol bermeýär, ek-
zema keseliniň bejerilmegini ýeňilleşdirýär. Mundan 
başga hem riboflawin agyr bagyr kesellerini: serrozlary, 
gepatitleri, diabet hem-de miokardyň diýrefiýasy ýaly 
birnäçe sökellikleri bejermekde ulanylýar. B witaminler 
toparyna pantoten  turşulygy — witamin B15  hem girýär. 
Ol deri keselleriniň (dermatitleriň) döremeginiň öňüni 
alýar,  bedeniň kabul edýän maddalaryny özleşdirmegiň 
ähli prosesleriniň katalizatory hökmünde örän möhüm 
bolup durýar. Galyberse-de, şu topara nikotin  turşulygy 
(RR witamini) hem laýyk gelýär. Bu witamin bogunagyry 
keselini bejermekde ulanylýar. Ol ýokary temperatura 
çydamly we suwda gowy ereýän witamindir. 

RR witamini düýbünden ýok diýen ýaly mekgejöwe-
ni ýa-da arassalanan tüwini azyk önümi hökmünde 
yzygiderli ulanýan adamlar üçin şu witamin örän ge-
rekli bolýar. Çaýda nikotin turşulygynyň mukdary gaty 
köpdür. Anyk aýdanyňda, B1 witamine garanda, ýüz es-
seden hem köpräk artykdyr.

Çaýda C witamini hem bar.Onuň mukdary täze çaý  
ýapragynda limon ýa-da apelsin şiresindäkiden 4 esse 

köpdür. Emma fabrikde işlenilip taýýarlananda, C wita-
mininiň bellibir böleginiň ýitýändigi tebigydyr. Ýöne 
şuňa garamazdan, bu witamin, esasan hem, gök we sary 
çaýlaryň düzüminde ep-esli saklanyp galýar. Bu çaýlar-
da gara çaýdaka garanda, askorbin  turşulygy 10 esse 
köp bolýar.

Ýöne çaýyň esasy witamini R  witaminidir. R wita-
mini (ýa-da C2) C witamini bilen birlikde askorbin  
turşulygynyň netijeliligini güýçlendirýär, onuň  beden-
de toplanmagyna we togtamagyna hem-de C witaminiň 
özleşdirilmegine  ýardam edýär. Düzüminde kofein 
saklaýan çaý önümleriniň ählisine diýen ýaly, şol san-
da çaý reňkleýjilerine hem R witamin işjeňligi diýip at-
landyrylýan, ýagny R witamini ýaly täsir ediş ukyby bo-
lan özboluşlylyk mahsusdyr. R witamini gan damarynyň 
iç ýüzüni berkidýär, içki gan inmäniň öňüni alýar.  
Düzümindäki R witamini boýunça ösümlik dünýäsin-
de çaýa taý gelýäni ýokdur, çaý bu  babatda greçihadan 
hem artykmaçdyr (çaýda 85 birlik, greçihada 51 bir-
lik). R witamininiň işjeňligi  gök çaýda has güýçlüdir. 
Ýöne diňe bir gök çaý däl, eýsem, gara çaýda, aýratyn- 

-da, onuň tanini köp bolan sortunda hem R witamini 
bol ýar. 3–4 käse ajy demlenen çaý içilende, adam be-
deni R witamininiň özüne gerekli bir günlük mukdary 
bilen üpjün edilýär. Biziň üçin çaýda saklanýan K wita-
mini hem möhümdir, ol bagyrda protrombiniň eme-
le gelmegine ýardam edýär, munuň özi ganyň kadaly 
goýalmagyny saklamak üçin zerurdyr.

Mälim bolşy, witaminleriň gündelik içgide şeýle 
çylşyrymly düzüme baýlygy täsindir.

Süňňüňi  
ÝeňlediP,   
keÝPiň ÇAG eder



G. Gurbanow.
Ýaşuly



Baryp-ha çaýyň himiki düzümi kesgitlenilmezden 
köp asyr ozal adamlar gözegçilik we ýaşaýyş-dur-

muş tejribeleri arkaly bu içginiň kesel bejeriş  hem-de  
ýokumlylyk häsiýetini ýüze çykarypdyrlar. Çaýy kesel 
bejeriş içgisi hökmünde gadymdan taryplap gelipdirler, 
ilki-ilkiler ony dermanlyk serişde hökmünde ulanypdyr-
lar. Adamlar ilki bilen çaýyň adam bedeniniň ýaşaýşa 
ukybyny ýokarlandyrýandygyny, işjeňligini güýçlendir-
ýändigini, ýa daw lygy aýyrýandygyny aňlapdyrlar. Uzak 
wagtyň dowamynda çaý, ozaly bilen, adamyň suwsuz-
lygyny gandyrmaga, üşäninde bedeniniň ýylamagyna tä-
sir edýär, ony gurplandyrýar diýip hasap edipdirler. Çaý 
ähli ýagdaýlarda adamyň güýç-kuwwatyny artdyrýar, 
çünki çaý açlygy aradan aýyrýan serişde  diýen netijä ge-
lipdirler. Dogrudan hem, naharyň ýerini asla tutmasa- 
-da, çaý ýeňil garbanyşdyr. Çaý içýän adam öz agramyny 

G. Gurbanow. 
Ýüpek ýoly (eserden bölek)

haýal ýitirýär, şol bir wagtda hem öz işjeňligini köp 
wagtlap saklaýar. Çaý syýahatçylar, deňizçiler hem-de 
yzygiderli, birsyhly gaýtalanýan surnukdyryjy işlerde 
işleýän  adamlara gurbat berýän tapylgysyz içgi hökmün-
de öňden bäri belli bolupdyr. Şonuň üçin hem çaýyň, 
ozaly bilen, iňlis goşunlarynda, soňra bolsa dünýäniň 
ähli ýurtlarynyň goşunlarynda hökmany azyk önümi 
hökmünde  hasaba  alynmagy ýöne ýerden däldir.

Çaýyň (has takygy, onuň täze ýapragynyň) kalo-
riýalylygynyň bugdaý nanynyň kaloriýalylygyndan tas 
25 esse ýokarydygy soň-soňlar belli boldy. Munuň özi 
çaýda belok maddalarynyň düzüminiň ýokarydygy bi-
len düşündirilýär.

Bir nahar çemçesi süýt guýlan we bir bölejik gant 
atylan bir käse çaý 40 kaloriýa (käbir maglumatlara 
görä, 50 kaloriýa) energiýa berýär. Eger-de süýt gaýmak 
bilen çalşyrylsa hem-de içine iki bölejik gant atylan bir 
käse has ajy çaý içilse, onda onuň  kaloriýalylygy 95-100 
kaloriýa çenli ýokarlanýar. 

Çaýyň fiziologik täsiri we onuň kesel bejeriş häsiýet-
leri babatdaky häzirki düşünje çaýyň köpçülikleýin 

J. Ezizow. 
Natýurmortdan bölek

sagaldyş serişdesi hökmünde  giňden ulanylmagy üçin 
giň ýol açýar.

Şuňa garamazdan, çaý içýänler çaýyň dertleriň 
öňü ni alyş we kesel bejeriş häsiýetlerini doly göz öňü-
ne getirmeýärler, köplenç halatda hem garjaşyk pikir-
leriň ýesiri bolýarlar. Şonuň üçin bedeniň içki ag-
zalaryna, merkezi nerw ulgamyna çaýyň nähili täsir 
ed ýändigi barada giňişleýin durup geçmegi ýerlikli 
hasap edýärin. 

Iýmit siňdiriş agzalaryndan başlalyň. Adamyň içi bo-
zulanda, ajy çaýyň örän peýdaly serişdedigi, içgeç mede 
ýeke-täk iýmit hökmünde çaýyň ulanylýandygy öňden 
mälimdir.

Şonuň bilen birlikde, öňler farmakologiýada bir 
gije-gündiziň dowamynda kabul edilen taniniň 2,5 
– 3g ekstrakty sagdyn adamyň üç günläp içini ýöret-
meýär diýen netijä gelinýärdi. Ýöne iňlis alymlary ta-
rapyndan geçirilen synag bu pikiriň nädogrudygyny 
subut etdi. Hatda taniniň ekstraktynyň mukdary köpel-
dilende hem, şeýle ýagdaýa bir gezegem duş gelinmedi. 
Lukmançylygyň bu köneçe garaýşy esassyz bolup çykdy. Lukmançylygyň bu köneçe garaýşy esassyz bolup çykdy. 

M. Baltaýew. 
Natýurmortdan bölek

M. Mommadow.
Germapda bahar



G. tatow. 
Türkmeniň milli saçagy



Munuň tersine, çaýyň köp ýagdaýlarda iýmit siňdiriş 
prosesini kadalaşdyrýandygy anyklanyldy.

Ýaňy-ýakynda GDA girýän döwletleriň alymlarynyň 
uzak ýyllara çeken barlaglarynyň esasynda, teotaniniň 
bakterisad we bakteriýalaryny däl, eýsem, has spesifik 
mikroblar bilen Fleksperiň dizenteriýa taýajygyny, «A» 
tifoparatiz  taýajygyny, gemolitik sary stafilokokky we 
altynsow seýreptokokky  ýok etmäge ýa-da olaryň badyny 
ýatyrmaga ukyplydygy tassyklanyldy.

Gök çaýyň sorty ýokary boldugyça, onuň mikrobla-
ra garşy işjeňligi şonça-da  ýokarydyr.  Mundan başga-da 
demlenilip ertire goýlan gök çaý (has hem üçünji güne 
galany), elbetde, özüniň tagamyny we ýakymly ysly hä-
siýetlerini ýitirýän hem bolsa, ýaňy demlenilen çaýa ga-
randa, mikroblary has köp ýok edýär.

Lukmanlar gök çaýy ganly içgeçme we garyn gara-
hassalygy bilen kesellänlerde synap gördüler. Iň agyr 
ýagdaýlarda dizenteriýa (ganly içgeçme) taýajyklary be-
je rişiň eýýäm 2-3-nji gününde ýitip gitdiler. 5-10 gün 
geçenden soň, näsaglar doly sagaldy, adaty bejerişde 
bolsa munuň üçin birnäçe hepde gerekdir. Şol näsag-

A. Hallyýew. 
Peýzaždan bölek

lar ýarym ýyldan soň barlanylyp görlende, olaryň hiç bi-
rinden basilla mikroby tapylmady, hiç birinde şol kesel 
gaýtalanmady. Dizenteriýany gök çaý bilen bejermek 
beýleki gymmat bahaly we gyt dermanlary ulanandan, 
has netijeli bolýar. Mundan başga-da hassanyň saglygy 
üçin bu usul has peýdalydyr, sebäbi ol bedeniň beýleki 
öýjüklerine hiç hili zeper ýetirmeýär. 

Çaý adamyň iýmit siňdiriş organlaryny, bedene zyýanly 
maddalary adsorbsirlemek ukyby bilen hem ýaramlydyr. 
Şunlukda çaý diňe bir bedeniň iýmit siňdiriş agzalaryny 
mikroblardan saplamak bilen çäklenmeýär, eýsem, ada-
myň içindäki, böwregindäki hem-de bagryndaky sökellikle-
ri himiki taýdan özboluşly arassalamaga hem ukyplydyr.

Galyberse-de, çaý tanininiň beýleki häsiýetleri iýmit 
siňdiriş traktynyň atoniýasynyň (tonusynyň gowşamagy) 
öňüni almakda, şeýle näsaglygy bejermekde hem tapyl-
gysyz bejeriş  serişdesidir. Umuman alanyňda, çaý iými-
tiň siňmegine ýardam edýär, şeýle hem iýmit siňdiriş  
agzalarynyň kadaly işini ugrukdyrýar. Ine, şonuň üçin- 
-de nahardan soň, esasan hem, ýagly, etli, agyr nahar-
dan soň çaý içmek örän peýdalydyr.

H. Annabaýew. 
Natýurmortdan bölek

Şeýle hem çaý böwrege we peşew çykaryş ýollaryna- 
-da oňaýly täsir edýär. Çaýdaky teobramin peşew çykar-
magyň kadalaşdyryjy ukybyny ýüze çykarýar. Peşew - 
-böwrek traktynyň  agzalaryna çaýyň düzümindäki efir 
ýagynyň diuretik hökmünde täsir edýändigini, böw-
regiň işleýşini gowulandyrýan kofeiniň uly ähmi ýetiniň 
bardygyny bu ýagdaýlary içgin öwrenen lukmanlar bel-
läp geçýär. 

Şeýle hem çaý bagyrda, böwrekde we peşewhaltada 
daşlaryň emele gelmeginiň öňüni alýan netijeli seriş-
dedir diýen netijä bireýýäm gelindi. Meselem, hytaýlylar 
üçin öt we peşewhaltada daş döremek keselleri ýat 
diýen ýalydyr. Hytaýlylar çaýy beýleki halklara garan-
da has kadaly içmek bilen çäklenmän, eýsem, efir ýagy 
has köprak saklanyp galar ýaly edip demlemegi hem 
başarýarlar. 

Çaý bagyrda, böwrekde, dalakda, böwregiň üstün-
däki mäzde C witamininiň toplanmagyna ýardam edýär 
hem-de sagdyn adamda şol  agzalaryň işleýşini ýeňilleş-
dir ýär, näsaglaryň çalt sagalmagyna kömek edýär.

J. Ezizow. 
Natýurmortdan bölek

Ajyguýy. 
dürli görnüşdäki küýze gap-gaçlar.  

B.e. öňki ii müňýyllyk



Çaýyň arassalaýjylyk  ukyby ynsan bedenindäki lim-
fatik ulgama oňyn täsirinde hem ýüze çykýar. Limfa-
tik mäzleri kesellegiç adamlara iň netijeli öňüni alyş 
serişdesi hökmünde çaý içmegi maslahat bermek bolar.

Dem alyş organlary barada aýdanyňda bolsa, çaý 
içilende öýken tarapdan çekilýän howanyň hem-de  
ondan soň çykarylýan kömürturşy gazynyň mukdary 
köpel ýär, ýagny çaý içilýän wagtda dem alyş, arkaýyn 
oturan wagtyňdaka garanda däl, eýsem, kofe içilýän 
wagtyndaky dem alyşdan hem has netijelidir. Ine, şonuň 
üçin-de dem alyş agzalarynyň (bronhlaryň, öýkeniň)  
sowuklama, çişme sökelliklerinde çaý iň peýdaly, derle-
diji we dem alyş prosesini gowulandyryjy serişde bolup 
hyzmat edýär. 

Şeýle hem çaý adamyň derisiniň dem almagyna-da, 
umumy ýagdaýyna-da netijeli täsirini ýetirýär. Eger-de 
kofe içilende deriniň bitirýän hyzmaty peselýän bolsa, 
çaý onuň tersine, deriniň dem almagyny, der çykar-
magyny güýçlendirýär, deriniň iňňän owunjak deşijek-
leriniň giňelmegine, deriň köp çykmagyna, diňe bir me-

A. Hallyýew. 

haniki däl, eýsem, şol deşijekleriň biohimiki tarapdan 
hem öýjükleriniň arassalanmagyna ýardam edýär. 
Mundan başga-da çaýda bar bolan B2 witamini deriniň 
ýumşaklygyny üpjün edýär, ony çeýe, sagdyn edýär. R 
we K witaminleri bolsa adam derisine owadan daşky 
görnüş berýär hem-de inçejik damarlaryň iç ýüzüni 
berkidýär, şunlukda, deriniň aşagynyň gögermeginiň, 
gyzarmagynyň, käbir ýerinde gan öýmeginiň öňüni al-
maga  täsirlidir.

Eger-de çaý maddalaryň siňmegini we çalşygyny 
üpjün edýän ähli içki organlara toplumlaýyn sagaldyş 
serişdesi hökmünde täsir edýän bolsa, onda onuň or-
ganizmde maddalaryň umumy çalşygyna-da oňaýly tä-
sir etmelidigi, olary sazlaýjy bolup durýandygy, bede-
niň madda çalşygynyň näsazlygy zerarly ýüze çykjak 
dertleriň öňüni almalydygy düşnüklidir. Dogrudan 
hem, çaýyň adamy semizlikden saklaýandygyny, bo-
gun agyry keselleriniň hem-de duzlaryň we beýleki 
toksinleriň toplanmagynyň öňüni alýandygyny, zolo-
tuha näsaglygyny  bejerýändigini adamlar ir döwürler  
hem aňypdyrlar. Çaý her hili awitaminozlary, şonuň ýaly 

A. Muhammedow. 

hem garamükür (singa) keselini bejermekde ulanyl-
ýar. Öňüni alyş çärelerinde  bir gezek demlemek üçin 
3-5gram, bejeriş maksady bilen 10-15 gram (ýagny her 
175-200 gram suw üçin) mukdarda ulanylýar.

Galyberse-de, çaý ýürek-damar ulgamyna örän gowy 
täsir edýär. Çaýdaky demir duzlary ganyň emele gel-
megine  oňaýly täsirini ýetirýär, ganyň düzümini gowu-
landyrýar, gyzyl ganyň mukdaryny artdyrýar, çaýyň kate-
hinleri bolsa bagryň we dalagyň işleýşini kadalaşdyrýar, 
şol agzalaryň üsti bilen hem ganyň witaminler bilen 
baýlaşmagyna kömek edýär. 

Damar ulgamy barada aýtsak, çaý oňa rahatlandyryjy 
täsir edýär, damarlaryň gysylmagynyň  öňüni alýar, ony 
giňeldýär we şunlukda kadaly gan basyşyny emele ge-
tirýär. Şonuň üçin gan basyşy ýokary galýanlaryň çaýy 
zyýanly hasap etmegi bütinleý esassyzdyr. Munuň ter-
sine, gan joşma wagtynda, konsentrirlenen görnüşde 
preparat hökmünde ulanylan çaý katehinleri gan basy-
şyny peseldýär, ähli ýagdaýlarda kellagyryny  hem-de 
gulagyň şaňlamasyny aýyrýar. Anopleksiýa ýa-da damar-
lary dykyl ýan adamlar üçin aýratyn  hem gök çaý peý-

A. Öwezdurdyýew. 

dalydyr, ol kiçijik gan damarlarynyň – kapillýarlaryň 
bellibir kadada çeýe bolmagyny saklaýar, olary gowşan 
mahalynda  berkidýär. Olardan suwuklyk syzylmagynyň 
öňüni alyp, içki gan inmäniň howpuny peseldýär.

Çaý gowşak  gan inmäniň, nemli bardadan, diş etin-
den gan akmagynyň öňüni almaga, hatda çişi gaýtar-
maga hem ukyplydyr. Ajy gök çaý, aýratyn hem, ondan 
ýasalan katehin preparatlar agyr içki damar gan inme-
sini, beýnä gan inmesini we garrylykda kapillýarlaryň 
port bolmagyny bejermekde netijelidir. Has çylşyrymly 
ýagdaýlarda – göze gan inende, dürli hili kapillýarotok-
sikozlarda, rewmatiki endokarditde hem-de Werlgof   
näsaglygynda çaýdan alnan P witamininiň konsentrir-
lenen preparaty ulanylýar.

Gök çaýyň katehinleriniň P witamini dürli şöhleler 
zyýanly täsir edende: Gün uranda, kwars çyrasy enda-
myňy tendirende, rentgen şöhleleri zeper ýetirende  
peýdalydyr. 

Çaýyň gurplandyryjy täsiri esasynda myşsalaryň, 
muskullaryň hem işjeňligi artýar. Ýöne çaý olara göni  
däl-de, dem alyş hem-de nerw ulgamy arkaly täsir edýär. 

M. Babaýew.  
Guýynyň başynda

A. Annaýew. 
natýurmort



A. Amangeldiýew.  
natýurmort



Nerwlere, aýratyn-da, merkezi nerw ulgamyna çaýyň 
edýän täsiri alymlar tarapyndan gadymy wagtlardan 
bäri ykrar edilip gelinýär.

Çaý içýänler onuň beýniniň işleýşine edýän täsiri-
ni diýseň gowy bilýändirler. Çaý babatdaky edebiýatda 
çaýyň düzümindäki kofeiniň  kellagyryny aýyrýandygy, 
ýürege şypa berýändigi, ukyňy getirmeýändigi,gije 
işlemäge hem mümkinçilik döredýändigi hakdaky 
öňden belli bolan  maglumatlardan başga-da, beýniniň 
döredijilik güýjüni artdyrmaga kömek edýändigi, alnan 
täsirleri özleşdirmek ukybyny ýokarlandyrýandygy, has 
düýpli, takyk oýlanmaga hem itergi berýändigi  ýüze 
çykaryldy. Çaýyň täsiri arkaly döredijilik joşgunynyň 
mese-mälim artýandygyny, şunda ideýalaryň we täze 
pikirleriň döremegi güýçlense-de, döredijilik göçgün-
li adamyň ünsi alkogolly içgi içendäkisi ýaly dagynyk 
bolman, gaýtam, belli bir meselede ýeňillik bilen jem-
lenýändigini köp alymlar anyk aýdýarlar. 

Çaýyň adam bedeniniň merkezi nerw ulgamyna 
edýän täsiri babatda edilen gözegçilikleriň hemmesi 
ylmy taýdan düşündirilýär. Ilki bilen kofein ýa-da tein 

A. işangulyýew. 
Peýzaž

W. Pawloskiý.
toý



beýleki alkoloidler (mysal üçin, teobromin we teoffil lin) 
bilen birlikde çaýyň düzüminde bolmak bilen, umuman 
alanyňda, bedeniň nerw ulgamyna rahatlandyryjy täsir 
edýär. Şol bir wagtda nerwlerimizi az-kem gozgap, olary 
işjeňlige itekleýär. Ýöne şunda köplenç, kofe ýa-da kakao 
içeniňden soň bolýan sustluk döremeýär. Beýniniň 
işleýşiniň gowulanmagy, ýagny oýlanyş ukybynyň çuň-
laşmagy, çaýyň beýni damarlaryny giňeldýändigi, olaryň 
kislorod bilen üpjün edilişini güýçlendirýändigi, dem 
almagy ýeňilleşdirýändigi we çuňlaşdyrýandygy, orga-
nizmi, ozaly bilen, gan aýlanyş ulgamymyzy zyýanly ji-
simlerden arassalaýandygy bilen baglydyr.

 Gytaklaýyn täsir etmekden başga-da, çaý özünde bar 
bolan ksantinler bilen göni biziň periferiki we merkezi 
nerw ulgamymyza, hususan-da, beýniniň bardalaryna 
täsir edip, oýlanmany ýeňilleşdirýär we çuňlaşdyrýar. 

Çaýyň nerw, dem alyş, ýürek-damar we beýleki içki 
agzalara ulgamlaýyn oňaýly täsirini açyk-aýdyň görjek 
bolsaňyz, çaýdan gowy ganyp, türkmen aýtmyşlaýyn, 
«geçisi daga ýaýran» adamlary synlaýyň. Çäýnegi öňüne 

M. Annagulyýew. 
Natýurmortdan bölek

almazdan öň tutugrak, kän geplemeýän adamlar indi 
mylakatly, söhbet etmäge meýilli kişilere öwrüläýýän-
dir. Çaýyň şeýle täsiri gadym wagtlardan bäri hem belli 
eken. Şol sebäpli-de juda wajyp,  işjeň häsiýetli, ylaýta- 
-da, diplomatik gepleşikleriň mydama çaý başynda al-
nyp barylmagy däp-dessura öwrülipdir. 

Çaýyň himiki düzüminiň öwrenilmegi sebäpli, oňa 
soňky wagtlarda farmakologlaryň has köp üns berýän-
diklerini hem bellemeli. Çaýyň dürli ekstraktlarynyň we 
beýleki preparatlarynyň lukmançylyk tejribesinde has köp 
ulanyljak wagty hem daş däl. Göz öňüne getirip görüň.  
Çaý derman ösümligi hökmünde IV asyrdan başlap belli-
dir. Bu ýerde  bir müň bäş ýüz ýyllyk taryh ýatyr ahyry!

Dürli halklaryň arasynda, dürli döwürlerde käbir 
dertlerdir sökellikleri çaý bilen bejermegiň tejribesi 
ýaýrapdyr. Çaýy ulanmagyň gadymy, halk usullary biziň 
döwrümizde-de, hemme halklar üçin hem diýseň peý-
dalydyr. Ynha, olaryň käbiri: 

1. Alkogol, narkotikler-neşe serişdeleri, kesel beje-
rişde nädogry ulanylan preparatlar (mysal üçin, lýu-

R. Abdyllaýew. 
Natýurmortdan bölek

Altyn bada.  B.e. öňki iii müňýyllygyň  
ahyry – ii müňýyllygyň ortasy



Ýylgynlydepeden tapylan zatlar.  
B.e. öňki V –iV müňýyllyklar



minal) bilen zäherlenilende, gant atylyp, süýt goşulan 
gyzgyn ajy çaý oňa garşy gowy serişdedir. 

2. Limon, gara burç we bal goşulyp, ortaça ajylykda 
demlenen ýyly çaý — dem alyş ýollary we öýken sowuklan 
wagtynda derlediji we buşukdyryjy serişdedir. 

3. Gök we gara çaý garylyp atylyp, ajy  demlenilen 
hem-de sowadylan çaýyň bir bulguryna bir çaý çemçesi 
spirtsiz çakyr goşulsa, gözüň gabagy çişende, nemli bar-
dalar hapalananda hem-de konýunktiwit bilen keselle-
nilende gözüňi ýuwmak üçin gowy serişdedir. 

4. Täze çaý ýapragynyň suwy, çaýyň ekstrakty ýa-da 
gury çaý  külkesi endamyň bir ýeri ýansa, melhem bolup 
biler. 

5. Ýüregiň bulananda, ulagda gidilip barylýarka 
göwreli aýallaryň ýürekleri çaýkanyp, gaýtarmakçy bo-
lanlarynda hem-de deňiz keseli bilen kesellenilende, 
gury gök çaý çeýnemek gowy kömek edýär. 

6. Ajy demlenen gök çaýyň yzygiderli içilmegi daşky 
we içki baş kesellerini hem-de aşgazanyň, onkibarmak 
içegäniň baş keselini bejermekde peýdalanylyp bilner.

A. Hallyýew. 
Dagda (eserden bölek)

Tüňçe – suw gaýnatmak  
we çaý taýýarlamak üçin ulanylan gap.  
Metal, IX-XIII asyrlar



J. ezizow.
ir-iýmişli natýurmort



ÇAÝYň  
SAklAnYlYşY 

19*



A. işangulyýew.
Bereketli saçak

Taýýar edilen çaýyň saklanylyşy barada aýtma-
sak, gürrüňimiz bärden gaýdýan ýaly bolar. Eý-

sem, çaýy nähili saklamaly? Bu soraga jogap bermek 
aňsat, ýöne onuň hökmany şertlerini ýerine ýetir-
mek has kyn. 

Ilki bilen, çaýyň saklanyş derejesi gaplanan gabynyň 
jebis ýapylyşyna hem-de haýsy gapda, nähili we nirede 
saklanylýandygyna baglydyr. Şunda ilkinji talabyň, el-
betde, arassaçylyk bilen baglydygy düşnüklidir. 

Çaý saklamak üçin niýetlenen gaplaryň diňe içine 
howa girmez ýaly ýapylmagy ýeterlik däldir, eýsem, ol  
ysy bolmadyk materialdan ýasalmalydyr. Anyk aýdylan-
da, daşky yslary, çyglary özüne çekmeýän hem-de oňat 
ýuwulýan we çaýda bar bolan himiki maddalar bilen 
täsirleşmeýän materialdan ýasalmalydyr. Farfor, çüýşe 
şuňa iňňän ýaramly materialdyr  we şeýle bolmagynda 

M. Annagulyýew. 
Natýurmortdan bölek



Ulugdepe. 
Gabyň dört tarapyndan görnüşi.  
B.e. öňki i müňýyllyk

Ulugdepe.Ulugdepe.Ulugdepe.Ulugdepe.Ulugdepe.Ulugdepe.Ulugdepe.Ulugdepe.Ulugdepe.Ulugdepe.

hem galýar. Onçakly bolmasa-da, folga hem ýaramlydyr. 
Şeýlelikde, çaýy öý şertlerinde farfor ýa-da faýans 
çaýdanlarda, jebis gelýän dykyly ýa-da towlanyp ýapyl-
ýan gapakly çüýşe bankalarda (flakonlarda) saklamak 
gowudyr. 

Jebis ýapylýan hem bolsa beýleki gaplarda – me-
taldan, plastmassadan, plastikadan ýasalan gaplar-
da gury çaý saklamak talaba laýyk däl. Çünki olar 
çyglylygy güýçlendirýär-de, çaý «demigýär», şeýle 
hem olar çaýa öz hususy ysyny geçirýär. Çaýy wagt-
laýyn saklamak üçin has ýaramlysy köneden barlanan 
serişde — galaýydan ýa-da alýumin folgadan ýasalan 
gaplardyr. Elbetde, çaýy kagyz-folga gapda uzak sak-
lamak bolmaýandygy düşnüklidir, sebäbi ol gerek je-
bisligi üpjün edip bilmeýär. Çaýy kagyz paketlerde, 
dolaglarda  saklamak asla bolmaýar, sebäbi çaý kagyz 
arkaly çyglylygy özüne çekmekden başga-da, kagy-
zyň öz ysyny hem-de onda bar bolan sulfiti we sulfaty  
hem özüne çekýär. Bu bolsa adam saglygy üçin 
zyýanlydyr.

M. Annagulyýew. 
Natýurmortdan bölek



G. Ataýewa.
Küýzeli natýurmort



G. Ataýewa.
Milli natýurmort

Çaý saklanylýan gapdan başga-da, çaýyň gowy sak-
lanmagy jaýyň ýagdaýyna hem baglydyr. Çaýly gaby ýyly 
(ýöne yssy däl), gury, arassa, wagtly-wagtynda ýelejiredip 
durulýan jaýda saklamaly. Sowuk, has hem çygly, dymyk 
howaly jaýda çaýy hatda ol gowy gaplanan bolsa-da, sakla-
mak bolmaýar. Howanyň çyglylygy 70-80% bolanda, fab-
rikde gaplanan gabynda hem çaý tiz zaýalanyp başlaýar. 
Eger çaý saklamagyň düzgüni bozulsa, onda ol özüniň 
ýakymly ysyny bir gije-gündiziň dowamynda ýitirip biler.

Gowy şertlerde saklanylan çaý birnäçe aýlap, hatda 
birnäçe ýyllap hem öz hilini ýitirmez.Gury çaý jebis ýa-
pylýan dykyly çüýşe gapda 3-4% çyglylykda  on  ýyldan 
hem köp wagtlap saklanmaga ukyplydyr. Käte kada 
laýyk edilip uzak  möhletleýin saklanan çaý öňküsinden 
hem gowulanýar, has täze, has durnukly, güýçli hoşboý 
ysly bolýar. 

Şeýlelikde, çaý kada boýunça saklananda-da, belli 
bir himiki prosesler bolup geçýär, ýöne olar howasyz 
we çygsyz bolup geçýär, şol sebäpli hem okislenmek we 
dargamak reaksiýasyny döredýär.

A. Akyýew. 
Natýurmortdan bölek



G. Rozygulowa.
Gadymy gap-gaçlar



A. işangulyýew.
natýurmort

Hytaýlylar gadym zamanlardan bäri, çaýy telim 
ýyllap saklamagy öwrenipdirler. Şeýdilende çaý öz 
ysyny we ajylygyny gowulandyrypdyr. Hytaýdan Mon-
goliýanyň üsti bilen düýelere, ýabylara ýüklenilip geti-
rilen çaýlar taýýarlanan wagtyndan käte birnäçe ýyldan 
soň  çaýyň muşdaklaryna gelip ýetýärdi, ýöne şol ze-
rarly ol ýaramazlaşman, eýsem, tersine, ýokary hile eýe 
bolýardy, deňiz ýollary bilen Ýewropa getirilen çaýla-
ra garanyňda, dünýä bazarynda has ýokary bahadan 
satylýardy. 

Gadymy Beýik Ýüpek ýoly bilen birwagtlar biziň 
ilimize getirilen «kerwen çaýlary» ysy bolmadyk, 
gowy guradylan, içinden ýukajyk galaýy örtgi goýlup, 
suw geçirmeýän küti lak gatlagy bilen örtülen agaç 
(albisiýa agajy) gapyrjaklarda daşalypdyr. Onuň üs-
tesine hem, gapyrjaklaryň daşyna mumlanylan kagyz 
ýelmäp, içine bambukdan örtülen sebetler goýup, 
soňra bolsa daşyna gaýyş ýa-da deriniň tüýüni daş 
ýüzüne edip tikipdirler, özem iki gezek basdyryp ti-
kipdirler. Bu iş gömelteýrak hem-de hysyrdyly bolsa-

A. Rozyýew.
Natýurmortdan bölek



A. Mämmetgulyýew.
Desserhan

M. Mommadow.
Dutarly natýurmort

-da, örän berk germetizasiýa eýedir. Şeýlelikde, bu 
usul çaýy 5-6, hatda 11-12 aýlap ýolda bolnanda hem, 
ýaramaz howa şertlerinden goramaga mümkinçilik 
beripdir. 

Şeýdip alys ýol sökülip getirilen çaýlaryň arzysynyň 
boljagy-da, içeniňde jana hoş ýakjagy hem durmuş 
hakykatydyr.

A. Rozyýew.
Natýurmortdan bölek



Küýze. Metal, XIX asyr



Tüňçe – suw gaýnatmak  
we çaý taýýarlamak üçin ulanylan gap.  
metal, XiX asyr – XX asyryň başy





ÇAÝYň  
SOňY

20*



M. handurdyýewa.
Grafiki natýurmort



Çaýyň soňunyň datly bolşy ýaly, ine, biz hem bu 
gadymy hem köp halklara  müdimi hemra bolan  

içgi hakdaky söhbedimiziň soňuna ýetdik. Elbetde, 
entek çaý hakda köp dillerde, köp alymlar, bu ugurda 
«çaý sowadyp» ýören dürli hünärli adamlar  ýene ýa-
zarlar. Öňden gelýan kada görä, her kim öz bilýänini, 
görenini, ýadynda galanyny oňarsa, kagyz gatyna geçi-
rip, okyjylar bilen paýlaşsa, hem-ä haýyrly, hemem parz 
iş etdigi bolar.

 Şu ýazgylar köp ýyllaryň durmuş hem lukmançylyk 
tejribesinden, okalan kitaplardan, dürli ýurtlaryň alym-
larynyň, farmasewtleriniň, biologlarynyň, lukman çy-
lyk ugrundan iş alyp barýan hünärmenleriniň eden iş-
le rinden, alnan täsirlerden dörän belliklerden, dürli 

A. Amangeldiýew.
Eserden bölek





A. hallyyew. 
türkmen toýy 



döwletlere bolan saparlarymda, şeýle-de öz mähriban 
ýurdumyzyň welaýatlaryna, il içine çykanymda dürli 
adamlardan eşiden del gürrüňlerimden, özümiň  görüp,   
eşiden zatlarymdan galan täsirlenmelerimden döredi.

Men öz mähriban halkyma hemişe çaýyň lezzetini 
görüp, uzak ýaşamaklaryny, gapylarynda toý gazan-
lary atarylan ojaklaryň hemişe alawlap, çaý demlenen 
çäýnekleriň hatarlanyşyp durmaklaryny, bagtly gün-
leriň hözirine guwanmaklaryny arzuw edýärin.

Goý, size döwletli desserhanlaryň başynda çaýlaş-
mak, söhbet gurmak miýesser etsin!

Goý, size döwletli desserhanlaryň başynda çaýlaş
mak, söhbet gurmak miýesser etsin!

A. Nuwwaýew
Natýurmortdan bölek

